
Ahonhommɔne Ho Adesua

Nyamesom Mu

 Menhunu sɛ dodoɔ sɛn na monim nnwom ketewa yi, berɛ
a mede Kristofoɔ ayɔnkofa merekyea mo ɛne Kristo dɔ

ɛnnɛ, dodoɔ sɛn na monim saa nnwom ketewa yi, “Ɔdwene Wo
ho”? Monim? Ne nyinaa yɛ, momma yɛnhwɛ sɛ yanya a. Monim,
onuabaa? Wonim? Afei:

Ɔdwene wo ho,
Ɔdwene wo ho;
Wɔ owia mu anaasɛ onwunu mu,
Ɔdwene wo ho.

Oh, ɛno yɛ. Momma yɛnto bio seesei.
Ɔdwene wo ho,
Ɔdwene wo ho;
Wɔ owia mu anaasɛ onwunu mu,
Ɔdwene wo ho.

[Ahoma no so yɛ hunu—Ɔs.]
2 Yɛn Soro Agya, yɛda W’ase sɛ Wo dwene yɛn ho na wayi Wo
dɔ adi de akyerɛ yɛn, kɔsi sɛWo somaaWoAra wo dɔ Ba, maa…
Onyankopɔn Ba a ɔdi bem, sɛ ɔnyina adebɔneyɛfoɔ a wɔdi fɔ
ananmu. Sɛnea yɛda W’ase, sɛ Wo dwenee yɛn ho na wo dwenee
yɛn ho, sɛ woyɛɛ yei! Na ɛyɛ yɛn anisɔ ankasa, Awurade. Ɛyɛ
yɛn anigye sɛ yahyia mu ha awia yi, ɛwɔ ewie yi ase, na yɛbisa
Wo nhyira ba ɔsom yi so. Yɛ ma yɛn, Awurade, sɛdeɛ ɔbarima
biara, ɔbaa, abarimaa anaasɛ abaayewa a ɔwɔ ha, bɛdɔ sukɔ wɔ
Twerɛnsɛm no sua mu. Yɛwɔ wiase bi mu a Satan na ɔdi soɔ. Na,
Agya, yɛbɔ mpaeɛ, berɛ a yɛresua adeɛ afa ahonhommɔne tumi
ho yi ɛne deɛ wɔyɛ nnipa no, na Wobɛma yɛn gyidie kɛseɛ, na
nsɛnkyerɛnneɛ ɛne anwanwadeɛ akɛseɛ nsi. Ɛfiri sɛ, yɛbisa wɔ
Kristo Dinmu demaOnyankopɔn animuonyam. Amen.
3 Yɛreyɛ, adesua awia yi, ntɛmso yɛrekɔ mu, me susu sɛ, ayɛ
ntɛm bɛyɛ simma dunnum. Ɛdaso ara wɔ Ahonhommɔne Ho
Adesua mu.
4 Na seesei ara manya nkra, berɛ kakra atwa mu; Onuabarima
Beeler, ɛfiri me nnamfonom nkyɛn. Na mɛfiri aseɛ wɔ Abibirem,
Kutawonsa mpaemu. Enti ɛno wie asɛm no, yatoto no seesei. Na
Onuabarima Baxter rentumi nkɔ saa berɛ no, enti me nko ara
na mɛkɔ Abibirem. Enti merekɔ hɔ…ma ɔno…Ɛsɛ sɛ mo bɔ
mpaeɛ ma me seesei, sɛ Awurade bɛboa me, ɛfiri sɛ me hia no
seesei, wɔ ntamu hɔ…Merehwɛ bɛyɛ nnipa mpem ahanu anim
kwan wɔ saa nhyiamu no ase.

5 Namatwerɛ anisoadehunu bi a menyaaeɛ wɔ ha. Mepɛ sɛ mo
nnipa yi na monya ho mfasoɔ. Ɛsii wɔ Ɔpɛnimaa mu. Na me wɔ
dan no mu anɔpa bi berɛ a Awurade Bɔfoɔ no baa mu. Me…Mo
ahunu, berɛ a na me wɔ hɔ no, manyɛ setie amma Onyankopɔn,
na ameba awura me mu. Onipa biara nim—nim deɛ ameba yɛ,
aboa a ɔdidi wo ho…na aka kakraa bi na waku woɔ. Na ɛfiri sɛ
meyɛɛ biribi a Onyankopɔn ka kyerɛɛ me sɛ menyɛ. Dodoɔ sɛn
na ate asɛm no? Me susu sɛ mo mu bi wɔ ha. Me nim sɛ nkurɔfoɔ
a wɔwɔ asɔrefie ha no tee asɛm a ɛsiiɛ no. Onyankopɔn ka kyerɛɛ
me sɛ menkɔ beaɛ bi, na mentwe me ho mfiri beaɛ ha, na menkɔ
akyire hɔ beaɛ foforɔ. Namemaa asɛnkafoɔ no kasa tweeme firii
hɔ. Afei, asɛnkafoɔ no yɛ nwanwa, nawɔyɛme nuammarimanom,
nanso momma deɛ Onyankopɔn ka kyerɛ mo no nhia mo. Ɛno yɛ
nokorɛ. Wahu? Wowɔ adwuma baako.
6 Dodoɔ sɛn na wɔkae berɛ bi na adiyifoɔ mmienu bi wɔ Twerɛ
Kronkron no mu? Na wɔn mu baako, Awurade ka kyerɛɛ no sɛ,
ɔkaa sɛ, “Wo kɔ beaɛ bi. Na ɛnyɛ—ɛmma…Wo fa kwan foforɔ
so sane wakyi,” ɛne deɛ ɛkaho. Na—na ɔkaa sɛ, “Ɛnnidi anaasɛ
ɛnnom berɛ wowɔ hɔ no.”
7 Na nokorɛ diyifoɔ foforɔ hyiaa no, ɛna ɔkaa sɛ, “Awurade
hyiaa me berɛ a Ɔhyiaa woɔ no akyire no.” Na ɔkaa sɛ, “Bra me
fie.” Na odiyifoɔ no tiee deɛ ɔbaako no kaaeɛ no, na ɔnam saa so
hweree ne nkwa. Hwɛ, wo deɛ yɛ deɛ Onyankopɔn ka kyerɛ wo
sɛ yɛ ɛmfa ho ne deɛ obi foforɔ bɛka.
8 Afei yɛre…Wɔ saa anisoadehunu yi mu no, Ɔno…Ɛnyanee
me, da a ɛtɔso dummiɛnsa ɛwɔ Ɛb-…anaasɛ ɛwɔ Ɔpɛnimaa mu.
Na—na berɛ a mete me mpa soɔ no, na me nhunu deɛ me daakye
bɛyɛ. Me…Sɛ mesane makyi ba ha a, na wɔasiesie wɔn ho sɛ
wɔbɛto me ato nwewemmoadan mu, na mmoa wɔdidi wo ho afa
me. Nawɔyɛmemu nhwehwɛmu sɛme ba asase yi so a. Na, ɛnam
Onyankopɔn adom nti, wama me kɔ fie, ɛfiri sɛ wɔapete. Na me
bɔɔ mpaeɛ, ɛna me kɔɔ saa asɔfoɔ no nkyɛn, me kaa sɛ, “Awurade
No aka sɛ mennkɔ saa kwan no so.”

Wɔkaa sɛ, “Oh, Onyankopɔn nkasa nkyerɛ obi nkawo ho.”
9 Me kaa sɛ, “Kora nyaa saa adwene no bi berɛ bi.” Na enti,
nanso me kɔɔe ɛna me faa nhahan ɛna me de guu wɔn nan so, ɛna
me kaa sɛ, “Monkae, ɛwɔ Awurade Din mu, sɛ yɛtu saa kwan no
kɔ hɔ a, ɛbɛdi hwammɔ, na yɛn nyinaa bɛdi so.” Na nokorɛ yɛdii
so! Oh,me! Anka yɛn nyinaa rewu. Enti afei yɛbaa yakyi…
10 Wone nnoɔma bebree di apereapereɛ ɛwɔ saa amanɔne hɔ.
Yɛmfa no sɛ, ɔkramandwie ketewa bi bɛka wo, ɛbɛma wanya
somorɔ huraeɛ. Na saa aboa ketewa no, sɛ ɔka wo a, na sɛ wo nya
atenka sɛ wo ho yɛ wo hene a, worentumi ntiti wo ho. Wo hunu,
sɛ ɛyɛ adeɛ tuntum ketewa bi a, ɛntwe mfiri hɔ. Ɔwɔ tiri ketewa
bi, ɔbone wura honam no mu, ɔdane ne ho te sei na wakyekyere
ne ho. Sɛ wo twe no a, wobɛte ne tiri no aka mu. Wagya yadeɛ
mmoa bi wɔmu, na ɛbɛdwodwowo. Enti ɔno…Ɛntiti hɔ, anaasɛ

ɛntwe nomfiri hɔ; wo deɛ fa nku. Na ɔhome fa n’akyi. Fa nku tare
so, na ɔbɛfiri aba.
11 Afei ntontom ketewa bi wɔ hɔ. Ɔnyɛ dede ketekete koraa.
Ɔnam mframa mu na ɔba, ɔyɛ [Onuabarima Branham bɔ ne
nsam—Ɔs.] ɔsi wo ho, ne nyinaa ne no, wanya huraeɛ.
12 Na—na afei deɛ wɔfrɛ no piramire ɔwɔ no wɔ hɔ. Sɛ ɔbɔ wo a,
wobɛtena ase bɛyɛ simmammienu awakawoɔ no akyi.
13 Na ɔkyerebene akokɔsradeɛ wɔ hɔ. Wobɛtena ase simma
bɛyɛ dunnum a waka woɔ no akyi. Na wɔn mu baako bɛne me
babarima no paa, sɛdeɛ ɔbɛtumi de ne nsa ato ne tiri so. Wasɔre
dada, sɛ ɔrebɛka, ansaana yɛreto no tuo, te saa.
14 Na ɔkyerebene tuntum wɔ hɔ. Oh, biribiara wɔ hɔ! Na afei
ewuram mmoa mmusuo, sɛ ɛteɛ no, gyata, ɔsebɔ, anaasɛ sisire,
ɛne biribiara a ɛka ho adi apereapereɛ ɛwɔ kwaeɛ no mu. Na afei
nyarewa no, nyarewa ahodoɔ nyinaa bi wɔmu hɔ.
15 Nawobɛhyia saa nnoɔma no nyinaa sɛ wɔ kɔ a. Ɛno akyiri no,
abayibonsam nso nie sɛ wɔne wo rebɛdi asie baabiara, hwɛ, ɛne
wɔn gyidihunu ɛne nnoɔma. Nanso, sɛnea, adeɛ a ɛyɛ nwanwa ne
sɛ wobɛhunu yɛn Awurade sɛ wayi afiri hɔ, ɛfiri afa ɛkɔ afa, te
saa, afei na akɔ so.

Na saa da no me kae, sɛ me gyina hɔ, sɛnea ɛyɛ, deɛ ɛsiiɛ,
meka kyerɛ mo ɛtɔdabi a ɛwɔ nhyiamu foforɔ ase, ɛfiri sɛ mepɛ sɛ
me kɔ tiriasɛmno so awia yi, ɛwɔAhonhommɔne ho adesua no.
16 Nanso seesei, na yei ne deɛ na meredwene ho, na mete hɔ no,
ɛdeɛn na awieɛ no bɛyɛ? Na meresane makyi atwa po no, me nim
sɛ yɛnyaa wɔn a wasakyera mpem ɔha berɛ a na yɛwɔ mu hɔ. Na
Onuabarima panin Bosworth baa me nkyɛn. Ɔkaa sɛ, me kaa sɛ,
“Ɛyɛ, Onuabarima Bosworth?”
17 Ɔkaa sɛ, “M’ani gye wo ho paa, Onuabarima Branham!”
Ɔkaa sɛ, “Wo yɛ—wowɔ nkwamfitiaseɛmu,” ɛna ɔkaa sɛ.
18 Me kaa sɛ, “Ɛyɛ, me susu sɛ ne nyinaa aba awieɛ.” Me kaa sɛ,
“Matwam mfirinhyia aduanan. Me susu sɛ mako ɔko pa no na
mawie amirika no.”
19 Ɔkaa sɛ, “‘Watwam mfirinhyia aduannan’?” Ɔkaa sɛ,
“Menyini duruu saa ansana meresakyera.” Ɔkaa sɛ, “Me gu so
rekɔ no yie.”Na ɔreyɛ aduru nemfie aduɔwɔtwemu.Na sɛ…

Me susuu sɛ, “Ɛyɛ, ebia ɛno nso yɛ nokorɛ.”
20 Enti ɔkaa sɛ, “Daabi, wo yɛ Branham foforɔ koraa seesei. Wo
nim sɛnea wo hwɛ wo nhyiamu ahodoɔ no so yie, ɛne biribiara.”
Ɔkaa sɛ, “Sɛ wobɛka Amerika so ɛwɔ ne kwan pa so, wo de
nhyiamu papa wahyehyɛ, baabi a wobɛtumi atena nnawɔtwe
nsia anaasɛ nnwɔtwe ɛwɔ beaɛ bi, na wohyehyɛ na wo bɔ ho
dawuro aha nyinaa,” ɔkaa sɛ, “wo bɛyɛ biribi, nanso, de ama yɛn
Awurade.” Enti yɛkɔɔ y’anim, sɛdeɛ na ɛteɛ no, saa ara na ɛyɛ—
ɛyɛ fɛ paa.

21 Afei ɛyɛɛ kakra no, me hunuu anisoadeɛ, berɛ a na me wɔ
Amerika no, ɛna ɛbaame nkyɛn, ɛna ɛsanee me kɔɔ Abibirem, na
ɔkyerɛɛ me saa nhyiamu korɔ no ara, na mete animu wɔ Durban.
Na nhyiamu a ɛdikan no twaamu kɔɔ abakɔsɛm mu, merekɔ
Atɔeɛ fam. Nhyiamu a ɛtɔso mmienu no kɔɔ so, na berɛ a ɛyɛɛeɛ
no, na ɛdaso ara yɛ kɛseɛ sene nhyiamu a ɛdii kan no. Na Ɔno…
Metee nteamu, na Ɔbɔfoɔ bi firi Soro reba; Ɔwɔ hann kɛseɛ.
22 Na Awurade Bɔfoɔ no a ɔgyina yɛn nkyɛn ha no, na
ɔgyina-…berɛ biara ɔgyina me nifa so, ɛwɔ ɛfa ha sei. Na
Ɔgyina hɔ, na Ɔre—Ɔretwa ne ho hyia. Na mehunuu saa Ɔbarima
yi sɛ ɔgyina N’ase. Ɔno—Ɔnyɛ…Afei, ɛno nyɛ anisoadehunu sɛ
mo hu No a. Ɛyɛ kann paa sɛdeɛ morehwɛ me no. Adɛn, wo tumi
te Ne nka sɛ ɔnam na ɔkasa kyerɛ woɔ. Na berɛ a Ɔno…Biribi,
ɛyɛ kann paa. Na ɛnyɛ anisoadehunu; Ɔbarima no gyina hɔ sɛdeɛ
wo ayɛ no. Na Ne nne yɛ adekorɔ sɛdeɛ me deɛ teɛ anaasɛ wo deɛ
teɛ. Nanso anisoadehunu, biribi a ɛbawani so nawo hunu, te saa.
Nanso Ɔbarima yi nante kɔ soro na ɔgyina hɔ.
23 Enti Ɔka kyerɛɛ me sɛ…deɛ na ɛrebɛsie. Na ɔkaa sɛ ɔno…
Ɔbɔfoɔ Yi sianee fam, na Ɔka kyerɛɛ me sɛ me ndane me ho na
menhwɛ kwan yei so. Na ɛhwɛ India fam, seesei. Menka sɛ ɛwɔ
India, nanso ɛbɛne. Nanso na wɔyɛ Indiafoɔ.
24 Ɛfiri sɛ, Abibifoɔ no yɛ akɛseɛ, pitii, duruduru wɔyɛ-abrane
nnipa. Wɔn mu binom bɛyɛ anamɔn-nson tenten, na wɔn mu
duru, oh ahanu aduɔwɔtwe, nkariboɔ ahasa, pitii. Zulufoɔ No,
afei, Shunghi ɛne Basutos, ɛne, oh, kasa ahodoɔ bebree na ɛwɔ
hɔ. Na kasa ahodoɔ dunnum na ɛte hɔ saa da no, a na merekasa
kyerɛ wɔn.
25 Meka asɛm baako, te sɛ, “Yesu Kristo, Onyankopɔn Ba no.”
Mekɔ kɔnom nsuo ansana afa asekyerɛfoɔ no nyinaa so. Ɔbaako
ka sɛ…Na baabiara dede!

Na medwene sɛ, berɛ a me tee Pentekostefoɔ sɛ wɔreka kasa
foforɔ, ɛno ebia ɛbɛyɛ ɔbaako rekasa ngyegyeɛ baako mu na
ɔbaako rekasa ɔfoforɔ, ɛbɛyɛ dɛn na ɛbɛtumi ayɛ yie wɔ wiase?
Nanso me gyedi sɛ Twerɛ Kronkron no yɛ nokorɛ, na me nim sɛ
Ɛyɛ, berɛ a Ɛkaa sɛ, “Ngyegyeɛ biara nni hɔ a ɛnni asekyerɛ.”
Ɛno yɛ nokorɛ.

Wɔn mu binom bɛka sɛ, wɔn mu baako kɔ, “Blrr blrr blrr
blrr,” ɛno kyerɛ sɛ “Yesu Kristo, Onyankopɔn Ba no.” Ɔfoforɔ nso
kɔ, “Kluk kluk klukkluk,” na ɛno yɛ “Yesu Kristo, Onyankopɔn
Ba no,” ɛwɔ ne kasamu. Enti ɛmfa ho ne deɛ ngyegyeɛ no teɛ, ɛwɔ
nteaseɛ baabi. Ɛno yɛ nokorɛ. Ɛmfa ho ne deɛ ngyegyeɛ no teɛ,
ɛkyerɛ biribima obi baabi. Na berɛ a naƆno…Wɔka saa pue.
26 Na me hunuu sɛ me benkum so, berɛ a saa Ɔbɔfoɔ no sianeeɛ
na me hunuu yuu-bi wɔ hɔ no, na wɔyɛ nnipa wɔne…ayɛ sɛ na
wɔwɔ a—a ntoma kyekyere wɔn ho, te sei, na wakyekyere ɛna
wabɔ no pɔ, te sɛ ɛfa abɔfra ketewa ho, duku no. Na ɛyɛ. Na
metumi hunuu akyirikyiri sɛdeɛ mɛtumi ahunu, na ɛnyɛ hwee

gyesɛ nnipa. Na afei Ɔbɔfoɔ yi sɔɔ hann kɛseɛ bi a na ɛredi
akɔneaba, na ɛfirii aseɛ him kɔɔ akyire ɛne animu, te sɛɛ. Na
menhunuu nnipa pii wɔ m’abrabɔ mu saa da!
27 Na afei saa Ɔbɔfoɔ foforɔ no baae bɛnee me, na Ɔkaa sɛ,
“Nnipa mpem aha mmiɛnsa na ɛwɔ saa nhyiamu no ase.” Na
matwerɛ no wɔ ha. Na mo ntwerɛ no krataa bi so, te sɛ deɛ
meka faa abarimaa no a ɔnyanee wɔ Finland ho no. Mo ntwerɛ
no wɔ krataa so wɔ mo Twerɛ Kronkron akyi anaasɛ baabi, sɛ
wɔ nhyiamu no ase no (Nhyiamu bi bɛba so. Na mo nam kwan bi
so bɛte.) ɛyɛ nnipa mpem aha mmiɛnsa na wɔbɛba saa nhyiamu
no. Afei, monhwɛ sɛ ɛno nyɛ nokorɛ a. Ɛno kɛseɛ bɛyɛ mmɔho
mmiɛnsa sɛdeɛ na ɔfoforɔ no teɛ no. Wohu? Nnipa apem aha
mmiɛnsa bɛba nhyiamu no. Na m’ani agye sɛ mɛduru hɔ, me
nnimdeɛmenyɛ, ɛfiri sɛme pɛ sɛmenya akrama yɛnAwurade.
28 Na ɛhɔ, berɛ baako bi, mehunuu—mehunuu abosonsomfoɔ
mpem aduasa sɛ waba Yesu Kristo nkyɛn ɛwɔ afɔrebukyia anim
frɛ baako mu, abosonsomfoɔ mpem aduasa.
29 Afei momma yɛnkɔ yɛn asɛmtire no so ntɛm so. Ɛnnora
yɛsua faa ahonhommɔne kwan titire a wɔfa so di dwuma ho.
Na meredwene ɛnnɛ, berɛ a Onyankopɔn reyɛ biribi. Mo nnim
faahodie a ɛyɛ sɛ wopue a. Afei, me nyɛ kyerɛkyerɛni. Me ne
Twerɛ Kronkron nkyerɛkyerɛ mu ni a—a ntam ware paa yie. Na
me yɛ…Me nwomasua kɔpem gyinapɛn nson. Enti ɛno…Na,
ɛno, me firii sukuu mu bɛyɛ mfirinhyia aduonu-nnum abɛsene
korɔ, enti ɛno yɛ berɛ tenten yie. Na me nni nwomasua bebree,
mmom deɛ me nim nyinaa yɛ deɛ me nsa ka ɛnam nkanyan so.
Na sɛ saa nkanyan no ne Twerɛ Kronkron no nkɔ a, ɛnneɛ na
ɛyɛ mfomsoɔ. Wohu? Ɛsɛ sɛ ɛyɛ Twerɛ Kronkron no. Ɛmfa ho ne
sɛdeɛ nkanyan no teɛ, ɛsɛ sɛ ɛba…Ɛha ne Onyankopɔn fapem
no. Fapem foforɔ biara nni hɔ gyesɛYei.Na ɛdeɛn naYei yɛ, sɛ deɛ
mɛka no ɛne Yei bɔ abira deɛ a, momma me nsɛm nyɛ atorɔ, ɛfiri
sɛ Yei ne Nokorɛ no. Wahu? Wohunu? Na sɛ ɔbɔfoɔ bɛka biribi
kyerɛ mo a ɛyɛ sononko firi Yei ho a, Paulo kaa sɛ, “Nnomee
nka no,” mpo Hann bɔfoɔ. Afei, nnoɔma akɛseɛ pii wɔ hɔ. Me
nko…ɔno nko…Me yii nna mmienu, ɛfiri sɛ sɛ asɛmtire yei
bɛduru nnipa no hɔ no, na ɛno yɛ ɛnnora ɛne ɛnnɛ, ɛfiri awia
nhyiamu no.
30 Afei, deɛ nti me yɛɛ yei, ne sɛ mɛsɔ me ho ahwɛ sɛ
Onyankopɔn bɛboa me a. Biribi da m’akoma so. Na yei yɛ, sɛ, saa
Nkransɛm kɛseɛ yi akyiri no, ɛna sɛ Onyankopɔn No ara resi deɛ
maka no so dua sɛ ɛyɛ Nokorɛ no, ɛwɔ N’Asɛmmu; ɔnamN’Asɛm
so, kane, na afei ɔnam nsɛnkyerɛnneɛ ɛne anwanwadeɛ so. Afei,
me susu sɛ, ɛne Asɛmpa noNokorɛ demaAsafo no, mewɔ nhyɛ bi
ase, ma Onyankopɔn, sɛ mede yei rebrɛ Asafo no. Ɛno yɛ nokorɛ.
Wɔatete wɔn mu ara sɛ, ɛwɔ ekuo ahodoɔ bebree mu ɛne ekuo
afafa, kɔsi sɛ ɛno yɛ mfomsoɔ. Yɛn nyinaa yɛ Onyankopɔn mma
berɛ a wawo yɛn foforɔ, Ɛno, hwɛ. Na adeɛ no mu nokorɛ ne sɛ
Onyankopɔn pɛ yɛn sɛ yɛhunu saa, sɛ yɛyɛ Nemma.



26 ASƐM A WAKA NO

31 Afei, monkae, Salomo asɔrefie no wɔyi firii, wiase nyinaa.
Na ɔboɔ baako nie a akyim wɔ kwan sei so, na ɔboɔ baako akyim
kwan sɛɛ so, na ɔbaako watwa no kwan sei so, na ɔbaako watwa
no kwan sɛɛ so, nanso, berɛ a wɔboaa ano no, na asradaa dede
biara nni hɔ, anaasɛ asaeɛ ngyegyeɛ, biribiara kɔɔ ne beaɛ a
ɛfata. Onyankopɔn na na ɔyɛ Ɔkyerɛkyerɛfoɔwɔ ɛno ho.
32 Onyankopɔn wɔ asafo a wɔfrɛ no Assemblies, ɛne ɔbaako
Onyankopɔn asafo, ɛne ɔbaako sei, ɛne ɔbaako sɛɛ no. Na, nanso
sɛ wɔn nyinaa bɛhyia mu a, wɔbɛyɛ ekuo kɛseɛ baako wɔ onua
dɔ mu, na Onyankopɔn bɛto, bɛboa saa Asafo no ano na wafa No
akɔ soro.
33 Mfonini biara a agye din no, ansana wɔde bɛbɔ adwinneɛ
dankɛseɛ mu no, ɛsɛ sɛ wɔde sɛne, ɛfa dankɛseɛ mu na wɔfeefee
mu, kane. Onipa a ɔkurukyiree mfonini…?…anaasɛ, momfa
nkyɛ me, mentumi mmɔ ne din, ɔkurukyiree Adidie a Ɛtwatoɔ
mfonini no, sɛ ɛteɛ biara, ɔde ne nkwa twaa so. Ɔno na
ɔkurukyiree saa mfonini no. Ɛbɛyɛ mfirinhyia aduonu, anaasɛ
mfirinhyia du, me gyedi, ɛna ɛda sɛ wɔrekurukyire Kristo ɛne
Yuda ntam. Na moahyɛ no nso, ɛwɔ saa mfonini a agye din no
mu no, a saa nnipa korɔ no ara yɛ maa Kristo no, mfirinhyia
du akyi no ɔyɛ maa Yuda nso? Ɛno yɛ nokorɛ. Ɔyɛɛeɛ. Bɔne mu
mfirinhyia du, ɛfiri opera dwontoni kɛseɛ no, sɛ ɔregyina Kristo
ananmu, ɔbaa Yuda ananmu. Ɛnsɛ sɛ wo fa mfirinhyia du. Ɛfa
simma du, ɛbɛyɛ wo adekorɔ no ara. Ɛbɛsakyera wo suban, wɔ
bɔnemu.Nanso, sɛ ɛteɛ biara, saamfonini no faamfeefeemumu.
34 Na ɛno ne deɛme susu fa Onyankopɔn Asafo ho, ekuo awɔfrɛ
no. Ɛyɛ, me nkyerɛ yei wɔ kasatia mu. Matwa po nson no, na
me wɔ makwantuo a ɛtɔso mmiɛnsa twa wiase ho, na nnipa no
ka sɛ, “Kronkroni-amuniamuni! Kronkroni-amuniamuni!” Na
mahwehwɛ wiase, na menhunuu kronkroni-amuniamuni mpo
da. Ɛno ne edin a bonsam de atare nnipa no ho. Ne nyinaa
ne no. Biribiara nni hɔ sɛ kronkroni-amuniamuni. Na mewɔ
akontabuo nhwehwɛmu fa asɔre ahodoɔ ahansia ɛne aduosia-
nnwɔtwe biara a ɛwɔ hɔ, nawahyehyɛwɔwiase, ɛmu baako biara
nni hɔ a wɔfrɛ no Kronkroni Amuniamuni. Na ɛno firi aban mu.
Kronkroni Amuniamuni asɔre baako mpo nni hɔ a me nim. Enti,
na ɛyɛ biribi a bonsam frɛɛ no. Nanso, seesei, wɔ yei nyinaa mu
no, yeinom nyinaa, Onyankopɔn akurukyire mfonini bi. Na berɛ
bi saa asɔre dada ahodoɔ no nawɔwɔ ha,momu binom…
35 Me hwɛ saa nnipa yi a wɔwɔ tirimu-dwono no. M’abarimaa
no, ɛnnora; Namewɔ dan nomu, reyɛ adesua, ɛna ɔsɔfoɔ bi baaeɛ
na ɔkaa sɛ, “Mepɛ sɛ mekyea wo papa nsam.” Ɛwɔ mu, wɔtetee
m’abarimaa no ne Onuabarima Baxter ɛne wɔn boom, a wɔn,
“Daabi,” ɛne no, ntɛmso. Mempɛ saa. Wahu? Ɛmfa ho sɛ me…
Ɛwɔ mu, merentumi nyɛ akoa mma nnipa ɛne Nyankopɔn, nso.
Nansome susu sɛmepɛ sɛme kyea anuanomnsam.Mepɛ sɛme yɛ
saa. Biribi wɔ ho, mepɛ sɛ me kyea nsamu a—ɔsɔfoɔ nsam. Ɛnyɛ
ɔsɔfoɔ nko ara, mmom Nyankopɔn ba biara, mepɛ sɛ me yɛ. Na

me nnim fa ho kɔsi sɛme yere ka kyerɛɛme akyire yi. Ɛyɛ, sɛ anka
ɔbɛtumi aka akyerɛ saa ɔsɔfoɔ no a, “Simma kakra, ɔwɔ mpaebɔ
mu, na—na mɛhwɛ deɛ ɔbɛka.” Ɛyɛ, ɛno, anka ɛno yɛ papa. Enti
memaa no atenetene kakrawɔ ɛno ho, sɛ nyɛ saa.Wohu?
36 Na enti ɛyɛ nokorɛ, worentumi nyɛ yie daa, sɛdeɛ
onuabarima no kaaeɛ berɛ a abɛsene korɔ no. Sɛ wo yɛ a, ɛnneɛ
anadwo no me—maberɛ, wahu. Nnipa no kasa, na obiara wɔ ebia
yadeɛ, na sɛ wɔkasa fa ho a, ntɛm ara, Awurade Bɔfoɔ no wɔ hɔ
pɛɛ sɛ ɔbɛka ho biribi.
37 Obi na ɔte hɔ no, ɔrehwɛ me seesei ara, me nim sɛ ɛno yɛ
nokorɛ, ɛfiri simma kakraa bi a abɛsene korɔ no, anaasɛ ɛbɛyɛ
dɔnhwere bi ɛne ɛfa a abɛsene korɔ. Ɔbaa bi te ha, a na ɔnnim deɛ
ɛteɛ, sɛ Awurade Bɔfoɔ no kasa kyerɛɛ no anadwo no ɛna ɔkaa
biribi kyerɛɛ no, na wɔantumi ante aseɛ. Nanso ɛnnɛ ɛsiiɛ, enti
ɔbaa no nim seesei deɛ ɛkyerɛ berɛ a na Ɔrekasa kyerɛ no no. Na
sɛnea, ɔgyina hɔ rekasa kyerɛ ɔbaa no, Awurade Bɔfoɔ sane kɔɔ
ɔbaa no akyi pɛɛ na ɔka kyerɛɛ ɔbaa no deɛ na ne haw teɛ, ɛne
deɛ ɛfa ho nyinaa, ɛne—ɛne deɛ na ɔredwene ho, na n’adɔfoɔ no
mu baako, ɛne sɛnea Onyankopɔn akasa na ɔkaa sɛ Wasi so dua,
ɛne deɛ na ɛrebɛsie. Enti saa kwan no ara so na ɛbɛyɛ pɛpɛɛpɛ.
Wohunu? Na Onyankopɔn aka saa.
38 Ɛyɛ, afei, ɛdeɛn na ɛfa berɛ kakra a…Ɛnneɛ, na
anisoadehunu biara ma wo yɛ mmerɛ paa yie, hwɛ. Na adeɛ
a ɛdikan mo nim, sɛ wo duru asɔre anadwo a, na wahodwo ara
kɔpem sɛ wo nnim deɛ ɛsɛ sɛ wo yɛ. Na mo mmɔ mpaeɛ ma me
seesei, hwɛ ɛfiri sɛ ɛfiri nhyiamu baako na ɛkɔ ɔfoforɔ, na ɛkɔ
ɔfoforɔ. Na yei nko ara ne nhyiamu a, ɛbɛyɛ sononko, sɛ anka
merekɔ fie seese na menkɔ yɛ hwee bɛyɛ abosome kakra, mepue
na mafa me darewa a mede yi nam na makɔyi nam wɔ nsuo mu.
Nanso ɛsɛ sɛ me firi nhyiamu baako ase kɔ ɔfoforɔ, ɛfiri baako
na ɛkɔ ɔfoforɔ, mohunu. Ɛno ne deɛ eteɛ.
39 Na mo nyinaa mommɔ mpaeɛ, mo nnipa a mo wɔ atiefoɔ no
mu akyire ha no. Wɔka kyerɛɛ me adano anadwo sɛ me—sɛ na
merekasa kyerɛ onipa bi, na onipa no angye ɔfrɛ no so. Afei, ɛno
yɛ hu paa, moahu. Berɛ a wɔkaaeɛ no…Ɛyɛ, ɛtɔdabi a saa kanea
yinom nhyerɛn, beaɛ tumm bi wɔ mu hɔ.
40 Na me hwɛ Awurade Bɔfoɔ berɛ a Ɔgyina ha, metumi anya
atenka. Afei me nya atenka sɛ Ɔfiri me nkyɛn, na me hwɛ, Ɔfiri
me nkyɛn na Ɔkɔ baabi na ɔgyina hɔ kakra, nametumi huNo. Na
Ɔte nyinamna anisoadehunu aba. Afeimehunu anisoadeɛ no.Me
hwɛ onipa ko a ɔwɔ hɔ. Mehunu onipa no, afei mekasa. Ɛno ne
deɛ ɛsie. Ɛno ne deɛ ɛsie. Ɛnsɛ sɛ wo ka saa kyerɛ obiara, nanso
ɛno—ɛno ne deɛ ɛsie, mo hunu. Ne nyinaawɔ honhommu.
41 Afei sɛ saa onipa no angye so a, ɛbɛyɛ te sɛ worekenkan
Twerɛ Kronkron no wɔ ha na woreka sɛ, “Hwee nka No,” wo
nante firi Hɔ. Wohu? Enti ɛno ma no yɛ bɔne paa. Enti da wo ho

so, tie, na hwɛ. Sɛ Ɔkasa a, ma mmuaeɛ. Hwɛ, siesie wo ho sɛ
wobɛma mmuaeɛ berɛ biara.
42 Na enti me yere, ɛne Onuabarima Beeler ɛne wɔn mu dodoɔ
no, anɔpa yi, na wɔreka kyerɛ me fa ho, sɛ na ɔrefrɛ ɔbarima bi
fa ne nuabarima ho, baabi, a na biribi reha no, ɛne deɛ ɛkaho.
Na ɔbarima no angye ɔfrɛ no so, enti wantumi amoa ɔno. Ɛno
da Onyankopɔn ɛne ɔbarima no ntam. Anisoadehunu no firii me
so. Afei mantumi anhunu no bio, ɛfiri sɛ wamma mmuaeɛ. Enti,
hwɛ, da wo ho so.
43 Afei merefa asɛmtire yi Ahonhommɔne ho adesua na
makasa afa ahonhommɔne ho. Afei, nkurɔfoɔ, sɛ woka sɛ
“honhommɔne,” a ntɛm ara na wɔresusu sɛ, “Oh, nyɛtrasoɔ bi
anaasɛ biribi!” Nanso ahonhommɔne wɔ hɔ kann sɛdeɛ Abɔfoɔ
wɔ hɔ no. Wɔwɔ hɔ kann sɛdeɛ ɛteɛ.
44 Na bonsam wɔ hɔ kann sɛdeɛ bonsam teɛ, sɛdeɛ Yesu Kristo
yɛ Onyankopɔn Ba no. Ɔyɛ bonsam! Ɔsoro wɔ hɔ kann. Na sɛ
biribiara nni hɔ sɛ amanehunukrom a, na biribiara nni hɔ sɛ
Ɔsoro. Na sɛ Daa nhyira nni hɔ a…Daa asotwe, mmom, Daa
nhyira nni hɔ. Sɛ adekyeɛ nni hɔ a, anadwo nni hɔ. Wohu? Nanso
sɛ ɛyɛ nokorɛ sɛ adekyeɛ wɔ hɔ no, anadwo wɔ hɔ. Sɛdeɛ—
sɛdeɛ ɛyɛ nokorɛ sɛ ɛwɔ hɔ—ɛyɛ nokorɛ sɛ Kristoni wɔ hɔ no,
ɛsɛ sɛ nyaatwomni wɔ hɔ. Sɛdeɛ ɛyɛ nokorɛ sɛ obi wɔ hɔ a ɔyɛ
nokwarefoɔ firi Onyankopɔn hɔ no, obi nso wɔhɔ a ɔbɛsua saa
yɛ. Wohu? Ɛyɛ pɛpɛɛpɛ nokorɛ ɛne atorɔ, tuntum ɛne fitaa, ɛfa
abrabɔ mu biribiara mu, nokorɛ ɛne atorɔ baabiara. Na atorɔ
asɛmpa wɔ hɔ, nokorɛ Asɛmpa wɔ hɔ. Asubɔ nokorɛ deɛ wɔ hɔ,
atorɔ asubɔ wɔ hɔ. Asɛ-gyidini wɔ hɔ, ɛna kann no wɔ hɔ. Nokorɛ
Amerika dɔlla wɔ hɔ, atorɔ Amerika dɔlla wɔ hɔ. Nokware
Kristoni wɔ hɔ, nokware nyaatwomni wɔ hɔ, hwɛ, ɛno yɛ suayɛ.
Enti wo hunu ɛno, enti ne nyinaa kɔ bom. Afei, yɛrentumi ntete
mu. Onyankopɔn ma osuo tɔ.
45 Ma Ɔno mma me nka kakraa bi wɔ ha. Dodoɔ sɛn na wɔyɛ
asɛnkafoɔ wɔ ha? Momma mo nsa so. Aha nyinaa, asɛnkafoɔ,
momma yɛnhwɛ mo nsa. Ɛyɛ, Onyankopɔn nhyira mo, anuanom.
Afei, afei, mommfa yei sɛ nkyerɛkyerɛ seesei, nanso, ansana
yɛbɛkɔ saa asɛmtire a ɛho ɛhia yi soɔ no, mɛka adeɛ bi akyerɛ
mo. Dodoɔ sɛn na moyɛ Pentekostefoɔ wɔ ha? Momma mo nsa
so, aha nyinaa baabiara. Ɛyɛ, mo nyinaa moyɛ Pentekostefoɔ. Ne
nyinaa yɛ. Merebɛka akyerɛ mo deɛ me nyaaeɛ berɛ a ɛdikan a
mebaa mo ntam, dibeamu.

Na me wɔ soro ha pɛɛ wɔ Indiana, baabi a wɔfrɛ no
Mishawaka. Pentekostefoɔ kuo a ɛdikan a mehunuu wɔn, na
wɔfrɛ wɔn—wɔn Pentekoste Assemblies of Jesus Christ, Me gyedi
sɛ, anaasɛ biribi te saa, nkurɔfoɔ nwanwasoɔ paa. Afei wɔanya
nhyehyɛeɛ aka abom ɛna wɔfrɛ wɔn sɛ United Pentekoste. Wɔtee
wɔn ho firii wɔn a aka no ho, esiane nsuo mu asubɔ asɛm ho. Ɛno
mma wɔn nyɛ nyaatwom biara. Akristofoɔ nokwarefoɔ bebree,

a nokware Honhom Kronkron kann, awo-wɔn foforɔ ɛwɔ wɔn
ntam. Na Onyankopɔn maa wɔn Honhom Kronkron no ɛnam
nsuo mu asubɔ so ɛwɔ “Yesu Din mu,” na wama afoforɔ no
Honhom Kronkron mu asubɔ no, a wɔabɔ wɔn asu wɔ “Agya,
Ɔba, Honhom Kronkron mu.” Enti, “Onyankopɔn de Honhom
Kronkron no ma wɔn, a wɔyɛ setie de ma No,” enti hwan—hwan
na ɔnya, wɔn awɔyɛɛ setiemaaNo anaa?Wo nawowɔ hɔ no.
46 Sɛ wo werɛ firi a, na ɛbinom pɛ sɛ wɔfa kwan baako so
a, mongyae wɔn, na wo deɛ kɔ wanim na monyɛ anuanom. Ne
nyinaa ne no. Ɛnyɛ…Deɛ ayɛ saa no, na ɛyɛ ntetemu, worete
wo ho. Wohu? Ɛdeɛn? Na wɔretete mu, wɔreyiyimu, wɔretete
anuanom mu, morepue na morete mo ho. Daabi, owura, yɛn mu
nteteeɛ, yɛyɛ baako. Ɛyɛ nokorɛ.
47 Nanso berɛ a na me gyina hɔ no, na merehwɛ saa nkurɔfoɔ
no. Afei, me, mapue afiri Southern Baptist asafo dada ketewa bi
mu, mehunu saa nkurɔfoɔ no, me kɔɔ wɔn mu ɛna na wɔrebɔ wɔn
nsam, ɛreteateam, “Wɔn mu baako, wɔn mu baako, m’ani agye
sɛ me yɛ wɔn mu baako!”
48 Me susuu sɛ, “Me! Hwew!” Adeɛ a ɛdikan mo nim, obi na
ɔfiri hɔ reba no, wɔresa dendeenden sɛdeɛ wɔbɛtumi asa. “Tuh-
tuh-tuh-tuh-tuh,” me susuu sɛ, “asafo mu suban nie! Mentee saa
nnoɔma no bi da.” Me kɔɔ so ara hwɛɛ wɔn, wɔahyia. Ɛyɛɛ me
nwanwa, “Ɛyɛ, ɛdeɛn na ɛha saa nnipa nowɔwiasemu?”
49 Afei, mo ate sɛ mereka m’abrabɔ mu nsɛm, baabi a me yɛɛ
saa nhyiamu no hɔ no. Nanso yei yɛ adeɛ baako a menkaa da,
menkaa da, ɛwɔ badwam. Enti wɔn…Afei, sɛ mopɛ sɛ mo pepa
firi mo afidie so a, adɛn, mobɛtumi ayɛ saa. Ne nyinaa yɛ. Afei,
wɔ yei mu me hwɛɛ no, na afei me susuu sɛ, “Ɛyɛ, nkurɔfoɔ no
na wɔwɔ anigyeɛ paa a m’ahu pɛn wɔ m’abrabɔ mu.” Na wɔn ani
nnwu wɔn nyamesom ho. Yɛn Baptisfoɔ deɛ yɛn ani wu kakra,
prɛko wɔ berɛ kakra bi mu, mo nim. Wohu? Na sɛ wɔkɔ bɔ mpaeɛ
a, mo nim, wɔgyina bɔmframa no akyi, mo nim. Na—na, nanso
yɛn…Nanso saa nkurɔfoɔ no nyɛ saa, onuabarima, wɔn—wɔwɔ
nyamesomwɔnmu nyinaa, abɔnten, ɛnawɔn ho nyinaa.
50 Ɛyɛ, me kae saa anadwo no berɛ a me kɔɔ asɛmka apa no so
no. Ɔkaa sɛ, “Asɛnkafoɔ no nyinaa wɔwɔ apa no so no.” Na ɛyɛ
nhyiamu. Na ɛsɛ sɛ wɔyɛ no wɔ soro ha ɛwɔ Atifi, ɛnam—ɛnam
ahosuo tuntum haw no nti, ɔno Jim Crow mmara na ɛwɔ Atɔeɛ.
Enti wɔn nyinaa firi baabiara hyiaa mu hɔ. Enti, na mete soro
hɔ. Na ɔkaa sɛ…Ɛyɛ, afei ɛwɔ hɔ…Me tiee asɛnkafoɔ no nyinaa
saa da no mu ɛne saa anadwo no. Wɔkaa sɛ ɔsɛnkani panin bi, na
ɔyɛ panin tuntum ɛna ɔbaaeɛ, nwi kurukuruwa ketewa bi na ɛwɔ
ne tiri ho, te sɛɛ, ɔhyɛ asɛnkafoɔ ataadeɛ dada tenten a nakyiri-
ware ngusoɔ, mo nim, ne kɔn yɛ ago, na ewiem ayɛ hye. Ɔpanin
mmɔborɔwa ni bi pue baa hɔ te sei. Ɔkaa sɛ, “Me mma adɔfoɔ,”
ɔkaa sɛ, “Mepɛ sɛ me ka kyerɛ mo,” ɔfirii aseɛ dii adanseɛ. Name
ne aberanteɛ paa a na mete apa no so. Enti afei ɔkaa sɛ, “Meka

kyerɛmo!” Ɔfaa n’asuadeɛ firii Yobmu, “Namowɔ hen berɛ ame
toowiase fapem?Monka nkyerɛMe baabi awɔkyekyereewɔn.”
51 Saa asɛnkafoɔ foforɔ no nyinaa na wɔakasa afa Kristo ho,
sɛdeɛ wɔkɔɔ no. Me tiee wɔn, m’ani gyee ho. Nanso na ɛnyɛ saa
abarimaa panin no! Ɔkɔɔ n’akyi nohoa bɛyɛmfirinhyiampem du
ansana wɔrehyɛ wiase ase. Ɔkɔɔ Soro ɛna ɔbɛtwaam ɛwɔ ewiem,
ɛdeɛn na na ɛrekɔ soɔ. Deɛ na wɔrekasa fa ho no, na ɛrekɔ so, wɔ
adekyeɛ berɛ; na ɔno rekasa fa deɛ na ɛrekɔ soɔ ɛwɔ Soro. Ɔde
Kristo sane baae ɛwɔ nyakontɔn no mu, ɛwɔ baabi wɔ Oniawieɛ
mu. Adɛn, wanka asɛm no bɛyɛ simma nnum na saa panin no,
Biribi sɔɔ ne mu. Ɔhuri kɔɔ soro ɛna ɔkaa ne nantin boom, ɛna
ɔteaam, “Hoopee!” Na ɔwɔ bea kɛseɛ sɛdeɛ me wɔ ɛwɔ soro ha
yi. Ɔkaa sɛ, “Mo nni beaɛ kɛseɛ de ma me sɛ menka asɛm no,” na
ɔfirii hɔ kɔɔe.
52 Ɛyɛ, me susuu sɛ, “Sɛ ɛno bɛyɛ onipa a wadi bɛyɛ mfirinhyia
aduɔwɔtwe saa a, na ɛdeɛn na ɛbɛyɛ me? Ɛno ne deɛ me pɛ. Ɛno
ne deɛ me pɛ.”
53 Nanso deɛ ɛkyee me nie. Afei, yɛrekasa fa ahonhommɔne ho
seesei. Deɛ ɛkyee me, me hwɛɛ mmarima mmienu bi. Ɔbaako
tenaa ɛfa baako, ɛna ɔbaako no ɛfa ɔfoforɔ no. Na berɛ aHonhom
no sianeeɛ no, saa mmarima no sɔreeɛ na wɔkaa kasa foforɔ ɛna
wɔteaam, na wɔn ano danee fitaa. Na me susuu sɛ, “Oh, me,
sɛ anka mɛtumi anya saa a!” Wahu? “Ne nwanwa nie! Oh, ɛno
yɛ…Medɔ saa!” Ɛyɛ, me puee kɔɔ aburofuo bi mu. Na me kaa
m’abrabɔ mu nsɛm kyerɛɛ mo. Mo kenkanee wɔ nwoma no mu.
Me daae anadwo mu nyinaa. Na me sane baae anɔpa a ɛtɔsoɔ no,
enti me susuu sɛ mɛhwehwɛmu. Mewɔ kwan bi a meyɛ nnoɔma a
obiara nnim gyesɛ Onyankopɔn ɛne me. Enti, sɛ, mefa abebusɛm
na mede ahyia onipa honhom. Mohu no wɔ ha pɛɛ ɛwɔ apa no
so. Wohu? Na enti afei mene saa mmarima no mu baako kasaae.
Mehunuu wɔn, wɔtena boom, na wɔsosɔɔ wan nsa na wɔsaae ɛna
wɔteaam.Me susuu sɛ, “Oh,me, ɛno gyegye kannmame!”
54 Name sɔɔ ne nsa baako.Me kaa sɛ, “Wo ho te sɛn, owura?”
55 Ɔkaa sɛ, “Wo ho te sɛn.” Ɔbarima papa paa, owura-
nimuonyamfoɔ. Ɔkaa sɛ…

Me kaa sɛ, “Wo yɛ ɔsɔfoɔ?”
Ɔkaa sɛ, “Daabi, owura. meyɛ asɔreba kɛkɛ.”

56 Na me ne no dii nkɔmmɔ kakra sɛdeɛ mɛtumi akye ne
honhom. Wohu? Na ɔnnim saa. Na obiara nnim. Manka biribiara
amfa ho. Mfirinhyia bi akyi, ansana me kaaeɛ. Enti wɔn…
Nanso berɛ a me hunuu mu no, na ɛyɛ nokorɛ, ɛyɛ pɛpɛɛpɛ,
Okristoni barima! Na saa onipa no yɛ Onyankopɔn hoteni paa.
Me dwenee sɛ, “Onuabarima, ɛno yɛ paa.”
57 Nanso ɛfa a ɛyɛ nwanwa no, berɛ a me sɔɔ onipa foforɔ no
mu no, na ɛbɔ abira. Na ɔne ɔbaa a ɔnyɛ ne yere na ɛteɛ. Ɛno yɛ
nokorɛ. Na me hunuu sɛ aba ne so, anisoadehunu. Me dwenee

sɛ, “Oh, me, ɛrentumi nyɛ saa.” Na ɔbarima no…Me dwenee sɛ,
“Afei, seesei, saa honhom yi a ɛwɔ nnipa no ntam no nyɛ papa.
Deɛ ɛwɔ hɔ nyinaa ne no.”
58 Enti saa anadwo no berɛ a ɔno…ɔkɔɔ nhyiamu no ase no, na
nhyira rehwie gu, mɛbɔ mpaeɛ akyerɛ Onyankopɔn, na Honhom
Kronkron no, Awurade Bɔfoɔ no di adanseɛ sɛ na ɛyɛ Honhom
Kronkron no. Na Honhom no ara a na ɔresiane ɔbarima yei so
no na na ɔresiane saa ɔbarima no so. Na sɛ Honhom no resiane
a, wɔn baanu no sɔre, na wɔn baanu team na wɔreteateam na
wɔreyi Awurade ayɛ, nawɔreka kasa foforɔ nawɔresa.Me kaa sɛ,
“Me—me—mentumi nte aseɛ, Awurade. Ɔno…Mentumi nhunu
nowɔ Twerɛ Kronkron nomu, baabi a ɛbɛtumi ayɛ nokorɛ.” Afei
me kaa sɛ, “Ebia wɔadaadaa me.” Wohu? Me kaa sɛ…Afei ɛha,
me—mentumi…Me yɛ—me fapem paa wɔ Twerɛ Kronkron no
mu. Ɛsɛ sɛ ɛyɛ Yei.Wohu?Me kaa sɛ, “Awurade,Wo nimme tebea,
na me—me no ɛsɛ sɛ me hunu wɔ W’Asɛm mu. Na me—mentumi
nte aseɛ. Berɛ a Honhom Kronkron no rehwie gu ɔbarima yei so
no, na Honhom Kronkron no regu saa ɔbarima sɛɛ no so, na wɔn
mu baako yɛ ɔhoteni na ɔfoforɔ no yɛ nyaatwomni. Na me nim
sɛ ɛte saa.” Me nim saa. Ɛnnim…Anka mɛtumi de ɔbarima no
apue na makyerɛ no sɛ ɛyɛ nokorɛ, anaasɛ mafrɛ no apue ɛhɔ ara
pɛɛ na maka ho asɛm akyerɛ no.
59 Te sɛ anka mɛtumi ama saa ɔbarima no a ɔte ha pɛɛ adano
anadwo no, na ɔnyɛ hwee sɛ a—nyaatwomni, sɛ na ɔbaako wɔ hɔ
a ɔte hɔ a. Na anka ɛsɛ sɛ meka pue, nanso anka ɔbɛsɔre na wayɛ
dede. Enti me gyae maa no kaae, esiane nhyiamu no nti, nanso
na me nim no. Aaane, owura.

Wɔn mu baako, mmienu, na wɔte akyire hɔ pɛɛ, adano
anadwo no, wɔkɔ asafo bi wɔ kuro mu ha. Wɔyɛ mfeefeemu paa!
Mahu wɔn. Nanso, sɛ wo yɛ a, ɔbɛfiri basabasayɛ ase. Mayɛ saa
mprɛ bebree. Megyae wɔn saa, hwɛ. Ne nyinaa yɛ. Onyankopɔn
nim, Ɔno neƆtemuafoɔ.Mommawɔnmfrɛme berɛ baako, na afei
mobɛhunu sɛ biribi bɛsi, mo ahunu, mongyae no.

Te sɛ, honhommɔne no, memfrɛɛ no mpuee da. Ɔba me nkyɛn
na ɔne me abɛdi asie. Afei na Onyankopɔn ayɛ adwuma, hwɛ, ɛyɛ
nokorɛ, na mohunu deɛ ɛsie. Ne nyinaa yɛ. Nanso megyae no saa.
Ɔmaa nhyiamu no yɛɛ den, ɛfiri sɛ na saa honhom no ba me so
berɛ nyinaa, hwɛ. Na enti mekɔ so ara.
60 Nanso seesei, saa mmarima yi, na mentumi nte aseɛ. Na
mfirinhyia mmienu akyi, anaasɛ mmiɛnsa, berɛ a na mewɔ
Green’s Mill, Indiana, ha ɛwɔ scoutfoɔ atenaeɛ. Na mewɔ ɔbodan
dada bi mu baabi a me kɔbɔ mpaeɛ. Na akyire hɔ, me kaa sɛ,
“Awurade, mentumi nteaseɛ deɛ aba saa nkurɔfoɔ no so. Nnipa
papa a mahyia wɔn wɔ m’abrabɔ mu, na me—mentumi nte aseɛ
sɛnea ɛno bɛtumi ayɛ mfomsoɔ honhom. Berɛ a na ɛyɛ…sɛ
afei…Wonim m’akoma mu pɛyɛ. Wonim sɛnea me dɔ Wo ɛne
sɛnea m’asom Woɔ. Na saa Honhom korɔ no ara a ɛwɔ ha yi,

ɛka me ho no, na ɛwɔ saa nkurɔfoɔ no so. Na ɛha na Ɔwɔ saa
aberanteɛ no so, ɛhɔ, adekorɔ no ara.” Enti namentumi nte aseɛ.
61 Na Awurade sianeeɛ wɔ N’ahummɔborɔ mu na ɔkyerɛɛ me.
Ɛha ne baabi a na ɛwɔ. Ɛsɛ sɛ ɛyɛ Twerɛsɛm, ɛdikan. Ɔkaa sɛ,
“Fa wo Twerɛ Kronkron no.” Na me maa me Twerɛ Kronkron
no so. Me susu sɛ me kuraa saa Twerɛ Kronkron no simma du a
na obiara nka me ho…Asɛm biara mma. Me twɛnee berɛ kakra.
Me tee sɛ Ɔreka bio sɛ, “Bue kɔ Hebrifoɔ 6 na firi aseɛ kenkan.”
Na meyɛɛe. Na berɛ a ɛbaa fam hɔ no, baabi a Ɔkaa sɛ, “Ɔsuo no
taa tɔ gu asase no so nonom no na ɛsiesie no, na ɛyɛmawɔn awɔn
nti…nanso nkasɛɛ ne hwerɛmo no, a ɛbɛn nnuabɔ, a n’awieeɛ
ne ɔhyeɛ.” Na me hunuu no wɔ ɛhɔ pɛɛ.

Me susuu sɛ, “Ɛno nie. Asenda nka Nyankopɔn! Ɛno na ɛwɔ
hɔ no.” Wohu?
62 Afei, Yesu kaa sɛ, “Ɔgufoɔ bi kɔguu aba,” anaa Ɔno anyɛ?
Afei, mo nyinaa moyɛ Akristofoɔ wɔ ha. Obiara maa ne nsa so,
sɛ ɛteɛ biara, Pentekostefoɔ, Akristofoɔ a wɔanya awo-foforɔ. Ne
nyinaa yɛ. Wɔn…Na Ɔkaa sɛ, “Ɔgufoɔ bi kɔɔe, kɔguu aba. Na
berɛ a ɔkɔ daaeɛ no…” Ne homee, owuo, ntamu no. Wohu? “Na
berɛ a ɔdaaeɛ no, ɔtanfoɔ bi ba bɛduaa aba bɔne ɛwɔ saa afuo
no mu.” Ɛdeɛn ne aba bɔne? Nwura, hwerɛmo ɛne nnoɔma. Afei,
“Na berɛ a odwumayɛni no (ɔsɛnkafoɔ no) hunuu saa aba bɔne no
sɛ ɛrefifire no, ɔkaa sɛ, ‘Mommame nkɔ tutuwɔnmfiri mu.’ Ɔkaa
sɛ, ‘Daabi, daabi. Wo bɛtutu ayuo no nso. Momma ne mmienu no
mmom nyini.’”
63 Ayuo afuo bi wɔ ha. Na wura a wɔwea, nsansono, ewura
ɛbon, biribiara wɔ mu. Ɛyɛ nokorɛ saa? Nanso, seesei, wɔ ɛmu
hɔ no ayuo wɔ hɔ. Afei, osuo tɔ gu asase no so, ma no nsuo.
Afei, osuo no yɛ ɛdeɛn? Ɛnyɛ nsansono no na ɔrema no nsuo. Afei
monhwɛ na montie no yie. Ɛnyɛ wura a wɔwea no na ɔrema no
nsuo. Osuo no ba ma ayuo no, nanso nsansono no ɛne wura a
wɔwea no osukɔm de wɔn sɛ ayuo no. Na osuo korɔ no ara a ɛtɔ
gu ayuo no so no tɔ gu wura no so. Na wura ketewa no bɛsɔre
agyina hɔ tentene mu te sei, na n’ani agye na wadi ahurusie, te
sɛ deɛ ayuo ketewa no bɛsɔre na wagyina hɔ.
64 “Nanso wɔn aba no na mode bɛhu wɔn.” Wo na wowɔ
hɔ no. Wohunu? Afei, Honhom Kronkron korɔ no ara bɛtumi
ahyira nyaatwomni. Ɛno bɔ mo mu Arminianfoɔ no bi hwe fam,
nanso ɛno ne Nokorɛ no. Ɛno ne Nokorɛ no. Wɔakyerɛkyerɛ wɔn
kronkronyɛ, a megye kronkronyɛ die, nso. Nanso Honhom korɔ
no ara, osuo tɔ gu ateneneefoɔ ɛne adebɔneyɛfoɔ so, nansowɔnam
wɔn aba so na wɔde bɛhu wɔn.
65 Sɛ me hwɛ mu ha na mepɛ ayuo a, mɛnya ayuo, nanso wura
no atwa ho nyinaa ahyia. Na wɔnam osuo korɔ no ara a ɛtɔ guu
ayuo no so no na ɛtena ase. Na osuo no antɔ amma nwura no,
ɛtɔ maa Ayuo no. Nanso osuo no wɔ afuo no mu, ayuo no wɔ…
nwura no wɔ ayuo afuo no mu, wɔnya mfasoɔ dodoɔ no ara firi

osuo no mu sɛdeɛ wɔn a aka no nya. Na osuo korɔ no ara a ɛmaa
ayuo no tenaa aseɛ no, na ɛmaa nwura no nso tenaa aseɛ.
66 Nnoɔma nyinaa a ɛwɔ honam fam no yɛ honhom no sunsum,
berɛ a yɛrekyerɛkyerɛ yi. Ɛno ne no, ahonhommɔne ho adesua,
ahonhommɔne resua Kristosom, nso, wɔnya nhyira no. Ɛno nyɛ
nufusuo, anuanom, sɛ mo bɛtumi afa a. Wohu? Wohu? Afei, ɛyɛ—
ɛyɛ Nokorɛ.
67 Enti, wɔnyee me nkwa ɛnnɛ esiane sɛ me tumi team. Wɔnyee
me nkwa esiane sɛ mete nka sɛ wɔagye me nkwa. Wɔagye me
nkwa ɛfiri sɛ me faa Onyankopɔn nhyehyɛeɛ a ɛwɔ saa Twerɛ
Kronkron yi mu no so. Yesu kaa sɛ, “Deɛ ɔtie Me Nsɛm no na
ɔgye Deɛ ɔsomaa Me no die no, wɔ daa Nkwa, na ɔremma afɔbuo
mu, na watwa mu afiri owuo mu kɔ Nkwa mu.” Me gye saa di.
Ɛyɛ nokorɛ. Na wɔ saa nhyehyɛeɛ no so no wɔagye me nkwa, ɛfiri
sɛ Onyankopɔn na ɔkaa saa.
68 Sɛ ɔka kyerɛɛ me sɛ wɔagye wo nkwa ɛfiri sɛ obi kaa sɛ,
“Mframa a ɛmu yɛ den bɔɔ m’anim,” ɛyɛ nwanwa, nanso mepɛ
sɛ me hunu baabi a saa mframa a ɛmu yɛ den no firi ansaana
ɛrebɔ m’anim, hwɛ. Afei, abrabɔ bɛn na worebɔ akyire yi a saa
mframa a ɛmu yɛ den no abɔ woɔ no? Wohu? Wahu, ɛnam w’aba
so na wɔde hu woɔ. Enti, ahonhommɔne tumi yɛ adwuma wɔ
Akristofoɔ ntam.Mo gyedi saa?Hwɛ Paulo, Paulo kaa sɛ…
69 Afei ɛha ne baabi a Latter-Day Osuo no…Sɛ mo mu bi
wɔ ha a, momfa nkyɛ me sɛ mereka biribi atia mo a. Menka
biribiara ntia mo sene sɛ mɛka afa Assemblies ho, anaasɛ obiara,
Baptisfoɔ, anaasɛ obi foforɔ ho. Ɛyɛ Nokorɛ yɛ deɛ ɛyɛ Nokorɛ.
Baabi amo amaneɛ yɛ yei: moreyɛ adiyifoɔ firi nnipa ɛne nnoɔma
mu a wɔnyɛ adiyifoɔ. Adiyifoɔ nyɛ “wɔn a wɔde nsa agu wɔn
soɔ” na wɔasoma wɔn. Adiyifoɔ wɔwo wɔn. Wohu? Wɔ Twerɛ
Kronkron no mu no, nkɔmhyɛ adom akyɛdeɛ wɔ hɔ. Ɛhɔ na mo
mfomsoɔ wɔ, wɔ nkɔmhyɛ adom akyɛdeɛ no ɛne odiyifoɔ ntam.
Adom akyɛdeɛ no…
70 “Onyankopɔn, wɔ mmerɛ ahodoɔ ɛne su ahodoɔ ɔnam
adiyifoɔ no so kasa kyerɛɛ agyanom, wɔ nna a ɛdi akyire yi mu no
ɔnam Ne Ba, Kristo Yesu so.” Na Kristo Nipadua no wɔ honhom
adom akyɛdeɛ nkron na ɛreyɛ adwuma wɔ mu. Na ɛbɛtumi aba
ɔbaa yei so anadwo yi, nkɔmhyɛ, ebia na ɛremma ne so bio ne
nna a aka no. Ebia ɛbɛba ɔbaa yei so anadwo ɛdisoɔ no. Ebia
ɛbɛba ɔbarima yei so berɛ a ɛdisoɔ no. Ebia ɛbɛba saa ɔbaako
a ɔwɔ akyire hɔ no so, berɛ a ɛdisoɔ no. Ɛno mma ɔbaa no nyɛ
odiyifoɔ, ɛmma obiara nyɛ odiyifoɔ. Ɛyɛ nkɔmhyɛ adom akyɛdeɛ
a ɛwɔ wo mu.
71 Na ansana saa ɔbarima no anaasɛ saa nkɔmhyɛ no wɔbɛtumi
de ama asafo no, ɛsɛ sɛ wɔbu ho atɛn wɔ honhom mu atemufoɔ
mmienu anaasɛ mmiɛnsa anim. Ɛyɛ nokorɛ? Sɛdeɛ, afei, Paulo
kaa sɛ, “Mo nyinaa nhyɛ nkɔm, maako maako.” Sɛ wɔyi biribi
kyerɛ ɔbaako yei a, momma saa ɔbaako no mmua nano. Ɛyɛ,

ɛno bɛyɛ adiyifoɔ no bebree afei, sɛdeɛ ɛnnɛ nkyerɛkyerɛ no teɛ.
Daabi, Pentekoste asafo, yaka nnoɔma nyinaa afra. Na ɛno nti
na Onyankopɔn ntumi mma mu, kɔsi sɛ yɛbɛtenetene nnoɔma no
na agyina Twerɛ Kronkron no so. Ɛno yɛ nokorɛ. Ɛsɛ sɛ mo nya
kwanpapa no. Ɛbɛyɛ dɛn namobɛtumi asi fiewɔ bereɛ amonhwɛ
nhyehyɛeɛ no so?Wohu? Ɛsɛ sɛ mofiri aseɛ yie.
72 Afei, wɔ ɛmu hɔ no, odiyifoɔ, wo nhunu obiara da sɛ ɔbɛgyina
Yesaia, Mose anim. Ɔbaako gyinaae, Kora, da koro bi, na ɔbɔɔ
mmɔden ne no gyee akyinyeɛ, na Onyankopɔn kaa sɛ, “Monte
mo ho mfiri ne ho, Merebɛpae asase mu na…” Wɔwo odiyifoɔ.
“Akyɛdeɛ ɛne ɔfrɛ…-adwensakyera nnim.” Ɛno yɛ Onyankopɔn
nyitohɔ, ɛfiri mmɔfrase. Na biribiara yɛ pɛ, deɛ ɔkaa pɛpɛɛpɛ sɛ
ɛyɛ nokorɛ na ɔdii ho adanseɛ na ɔde pueeɛ. Ɛyɛ Onyankopɔn
Asɛm, na ɛba odiyifoɔ no nkyɛn. Nanso adom akyɛdeɛ nkɔmhyɛ
wɔ asafo no mu.
73 Afei wo kaa sɛ, “Ɛyɛ, adiyifoɔ no yɛ Apam Dada no.” Oh,
daabi! Apam Foforɔ no nyaa adiyifoɔ.
74 Agabu na ɔyɛ—na ɔyɛ Apam Foforɔ diyifoɔ. Hwɛ sɛ nkɔmhyɛ
Honhom sianeeɛ wɔ hɔ na ɔka kyerɛɛ Paulo faa ho. Afei
Agabu na ɔfiri Yerusalem aba yi, na ɔhunuu Paulo, na ɔde
n’abɔsoɔ kyekyeree ne ho, na ɔdanee ne ho ɛna ɔkaa sɛ, “SƐDEƐ
AWURADE SEƐ NIE, ɔbarima a ɔbɔ yei no wɔbɛkyekyere no
wɔ nkɔnsɔnkɔnsɔn mu sɛ ɔkɔ Yerusalem a.” Agabus, deɛ ɔsɔre
gyinaaeɛ na ɔkaaeɛ no, ɔkaa deɛ na ɛrebɛsie, na ɔyɛ odiyifoɔ, ɛnyɛ
ɔbarima a ɔwɔ nkɔmhyɛ adom akyɛdeɛ.
75 Na ayaresa adom akyɛdeɛ no ɛne saa adom akyɛdeɛ ahodoɔ
no nyinaa, me nnamfonom Pentekostefoɔ, mo de afra. Adom
akyɛdeɛ no wɔ asafo no mu, ɛma onipa biara a ɔwɔ asafo no mu,
obiara a wabɔ no asu kɔ Nipadua no mu no. “Wɔnam Honhom
baako so na wabɔ yɛn nyinaa asu.” Ɛna Twerɛ Kronkron no
kaa sɛ…

“Ɛyɛ, manya ayaresa adom akyɛdeɛ no.”
76 Ɛyɛ, Twerɛ Kronkron no kaa sɛ, “Mompaemu nka mo
mfomsoɔ mmaako mmaako nkyerɛ mo ho, na mommɔ mpaeɛ ma
mo ho.” Obiara mmɔmpaeɛ ma ɔfoforɔ. Yɛnyɛ nkurɔfoɔ a yɛnmu
ateteɛ; yɛyɛ baako, ekuo a yɛbom.Wohu?

Afei, na ɛhɔ ne sɛnea ahonhommɔne yɛ adwuma.
77 Afei monhwɛ deɛ Paulo kaaeɛ, “Sɛ obi ka kasa foforɔ na
ɔfoforɔ no kyerɛ aseɛ a, na deɛ ɔkaaeɛ biara no, mommu ho atɛn
ansana asafo no agye atom.”
78 Afei, ɛrenyɛ sɛ woreka Twerɛsɛm, anaasɛ biribi te saa.
Onyankopɔn ɔnti Ne ho mu. Mmom ɛbɛyɛ kɔkɔbɔ ama asafo
no. Afei sɛ wɔn a wɔbu atɛn no ka sɛ, “Momma yɛngye ntom.”
Ne nyinaa yɛ, na ɛfiri Awurade. Deɛ ɛtɔso mmienu no ka sɛ,
“Momma yɛngye ntom.” “Wɔ baanu anaasɛ baasa anom no,
momma asɛm biara ntim.” Afei asafo no gye to mu na wɔsiesie

wɔn ho twɛn. Sɛ ɛno amma mu a, deɛ ɔkaaeɛ no, ɛnneɛ na mo
anya honhom bɔne wɔ mo ntam. Ɛyɛ nokorɛ. Na sɛ ɛba mu
a, ɛnneɛ na monna Onyankopɔn ase, Onyankopɔn Honhom wɔ
mo mu. Wahu? Afei, ɛno ne baabi a ɛsɛ sɛ mo hwɛ na mo yɛ
ahwɛyie. Enti, ma mo nhyɛ mo ho. Merentumi mma me ho ani
kɔkɔɔ berɛ a me wɔ bruu, hwɛ, ɛsɛ sɛ me ma mani sɔ ani bruu.
Afei, ɛhɔ ne baabi a ahonhommɔne yɛ adwuma wɔ nnipa a wɔyɛ
honhomufoɔ ntam.
79 Afei yɛwɔ biribi a ɛmu dɔ a ɛreba ha, na me wɔ anidasoɔ sɛ
ɛmu nnɔ pii. Afei wɔ Samuel Ɛdikan 28, mepɛ sɛ me kenkane
Twerɛsɛm bi wɔ ha pɛɛ berɛ yi mu. Mepɛ sɛ mo tie no yie.
Na mepɛ sɛ mede “ahonhommɔne,” me kyerɛ mo sɛnea wɔyɛ
adwuma wɔ asafo no mu pɛɛ, ɛne sɛnea ade kann biara a ɛwɔ
hɔ no Satan wɔ atorɔ deɛ. Afei mo bɛtumi ahunu, sɛdeɛ Twerɛ
Kronkron no ka no, sɛ ahonhommɔne ba Akristofoɔ ntam na
wɔsua yɛ.
80 Na mmerɛ pii yɛaka sɛ nnipa yɛ Akristofoɔ berɛ a wɔkaa sɛ,
“Megye Yesu Kristo di.” Adɛn, bonsam gye adekorɔ no di, na ne
ho popo. Ɛno nyɛ nsɛnkyerɛnneɛ sɛ wanya nkwagyeɛ. Anadwo
yi mu baako mɛpɛ sɛ mɛkɔ nyitohɔ so, na afei mo bɛhunu deɛ
nkwagyeɛ kyerɛ. Wohu? Ɛnyɛ adeɛ a wo yɛ biribi wɔ ho, ɛdikan,
anaasɛ ɛdi akyire, anaasɛ woyɛ hwee wɔ ho. Onyankopɔn gye
onipa nkwa, ɔfiri ne pɛ mu. Abarimaa, ɛno kɔɔ mu yie, ankɔ
anaa? Afei, sɛdeɛ ɛbɛyɛ ama saa adeɛ no afiri momu, berɛ a yɛwɔ
so yi. Ne nyinaa yɛ.
81 Abraham ne yɛn gyedie mfitiaseɛ. Ɛyɛ nokorɛ saa? Oh,
Abraham nyaa bɔhyɛ no. Na Onyankopɔn frɛɛ Abraham ɛfiri
sɛ na ɔyɛ nnipa kɛseɛ, me susu saa? Daabi, owura. Ɔfirii
Babilon puee, ɛwɔ—ɛwɔ Kaldea asase so, ɛwɔ Ur kuro mu, na
Onyankopɔn frɛɛ no ɛna ɔne no yɛɛ N’apam, ɔfiri ne pɛ mu.
“Merebɛgye wo nkwa. Na ɛnyɛ wo nko ara, Abraham, mmom
w’Asefoɔ ka ho,” me firi me pɛ mu.
82 Onyankopɔn ne onipa yɛɛ apam, na onipa buu n’apam so
berɛ biara; onipa ankora ɔne Onyankopɔn apam no so da (Wanni
mmara no so da; na wɔrentumi nni mmara no so; Kristo baae
na ɔsɛee mmara no, Ɔno ara.) ɛfiri sɛ na adom de agyenkwa aba
dada, Mose, de dwane kwan baae, na afei ɔno, dwanee mmom,
na afei nnipa no, ɛno akyiri no, na wɔda so ara pɛ sɛ wɔyɛ biribi.
Onipa bɔ mmɔden sɛ berɛ biara ɔbɛyɛ biribi agye ne ho nkwa,
berɛ aworentumi nyɛ. Ɛyɛ ne suban. Berɛ a ɔhunuu sɛ ɔda adagya
pɛ, ɛwɔ Eden turo no mu no, ɔyɛɛ borɔdoma nkatanimu bi. Ɛyɛ
nokorɛ saa? Nanso ɔhunuu sɛ wɔrenyɛ adwuma. Hwee nni hɔ a
onipa bɛtumi ayɛ de agye wo ho nkwa. Onyankopɔn na ɔgye wo
nkwa, ɔfiri ne pɛ mu, ɛfiri mmerɛ hodoɔ nyinaa so. Na afei sɛ
ɔgye wo nkwa a, wagye wo nkwa.
83 Monhwɛ Abraham. Ɛhɔ na saa onii korɔ no wɔ, ɔkɔɔ so,
na Onyankopɔn de Palestina asase maa no na ɔka kyerɛɛ no

sɛ ma ɔmfiri hɔ. Yudani biara a ɔfirii Palestina no na wasane
n’akyi. Onyankopɔn ka kyerɛɛ no sɛ ɔntena hɔ. Sɛ Onyankopɔn
ka kyerɛ wo sɛ yɛ biribi foforɔ, na wanyɛ a, ɛnneɛ na wasane
wakyi. Ɛyɛ nokorɛ saa? Ne nyinaa yɛ, ɔpɛ baae, de sɔɔ Abraham
gyidie hwɛɛe. Na sɛ ankaAbraham bɛtena hɔ no, daabi, wantumi
antena hɔ, ɔdwaneeɛ, na ɔfaa Sara na ɔkɔɔ bɛyɛ akwansini aha
mmiɛnsa (mɛnya a anka mewɔ berɛ a mede bɛkɔ ɛno mu) kɔɔ
asase foforɔ so.
84 Na berɛ a ɔduruu hɔ, na afei ɔnyaa ɔhene kɛseɛ yi wɔ,
Abimelek. Na ɔyɛ aberanteɛ a na ɔrehwehwɛ ɔdɔfoɔ bi, enti
ɔhunuu Abraham yere, Sara, na ɔnyaa ɔdɔ maa ɔbaa no. Na
Abraham kaa sɛ, “Afei, wo ka kyerɛ no sɛ wo yɛ me nuabaa ɛna
me yɛ wo nuabarima.”
85 Enti ɛno maa Abimelek ani gyee ho, enti ɔkaa sɛ, “Ne nyinaa
yɛ, yɛde ɔbaa no bɛkɔ abankɛseɛ mu.” Na me susu sɛ ɔbaa no
penee so, na ɔhene no bɛware ɔbaa no da a ɛtɔsoɔ no.
86 Na Abimelek yɛ onipa papa, onipa a ɔyɛ ɔteneneeni. Na saa
anadwo no, berɛ a na ɔreda no, Awurade yi ne ho kyerɛɛ no na
ɔkaa sɛ, “Wo yɛ obi a sɛ wawu a anka ɛyɛ ma wo.” Ɔkaa sɛ,
“Ɔbarima no…Ɔbaa no a wo kɔfaa no sɛ wo reware no no, ɔyɛ
ɔbarima foforɔ yere.” Afeimonhwɛ. “Ɔbarima foforɔ yere.”
87 Adɛn, ɔkaa sɛ, “Awurade, Wo nim sɛ m’akomam kann,”
ɔteneneeni, ɔbarima kronkron ni. “Wo nim sɛ m’akomam kann.
Saa ɔbarima no ka kyerɛɛ me sɛ ɔno yɛ ne ‘nuabaa.’ Na ɔbaa no
anka ankyerɛme, ɔno ara, sɛ ɔno yɛ ‘me nuabarima’?”
88 Ɔkaa sɛ, Onyankopɔn kaa sɛ, “Na me nim sɛ w’akomam
kann, na ɛno nti na mamma wo anyɛ bɔne antia Me no. Nanso
ɔno yɛ Me diyifoɔ!” Halleluya!
89 Ɛdeɛn na na ɔyɛ? Wasane nakyi, ɛna kakraa bi, ɔtorofoɔ
osisifoɔ. Ɛyɛ nokorɛ saa? Oh, daabi, atorɔ fitaa kakra biara nni
hɔ. Wɔyɛ atorɔ tuntum anaasɛ wɔnyɛ atorɔ koraa. Na ɔbarima te
hɔ redi atorɔ a-wahyehyɛ, ɔreka sɛ na ɔno yɛ ne “nuabaa” berɛ a
na ɔyɛ ne yere, ɔde nenam baabi, a na wasane nakyi.
90 Na onipa teneneeni nie a ɔgyina Onyankopɔn anim, na ɔkaa
sɛ, “Awurade, Wo nimm’akomam.”
91 “Nanso Merentie wo mpaeɛ, Abimelek, mmom fa ɔbarima
no…fa ɔbaa no sane kɔ na ma no mmɔ mpaeɛ ma wo. Ɔyɛ Me
diyifoɔ; Mɛtie no.” Aane, ɔkyirisanfoɔ, ɔtorofoɔ, nanso, “Ɔyɛ Me
diyifoɔ.” Ɛno yɛ Nokorɛ? Ɛno ne Twerɛ Kronkron no.
92 Afei, mɛnkɔ akyirikyiri dodoodo wɔ ha ɛwɔ Calvinistic afa
hɔ, “Wowɔ adom mu a, berɛ biara wowɔ adom mu,” ɛfiri sɛ
wobɛkɔ animguaseɛ mu. Wohunu? Afei, berɛ kakra, yɛbɛnya
berɛ nnawɔtwe yi mu na mede ɛno aba na makyerɛ mo sɛnea
mpɛnpɛnsoɔ no teɛ. Nanso monnwene sɛ esiane sɛ wayɛ deɛ ɛnyɛ
no na wasɛe koraa. Wo yɛ Nyankopɔn ba, Onyankopɔn Honhom

na awo woɔ, mo yɛ Onyankopɔn mma mmarima ɛne mmammaa,
na aduaba no bɛdi ne ho adanseɛ.Wo nawowɔ hɔ no.
93 Afei, yɛn nie, yɛte asase no so. Afei, me pɛ sɛ me kenkane wɔ
ha, nyiyimu 6 no.

Na berɛ a Saulo kɔbisaa AWURADE no, nanso AWURADE
ammua no, daeɛ mu oo, Urim ntonto so oo, odiyifoɔ
anomu oo.

Na afei Saulo ka kyerɛɛ ne nkoa sɛ, Monkɔhwehwɛ
ɔbaa samanfrɛni bi mma me, na me nkɔ ne hɔ, abisa.

Mɛtumi de biribi abɔ abaa no so wɔ ha pɛɛ, de ama…
“Monkɔhwehwɛ ɔbaa samanfrɛni bi mmame.”

…Na n’akoa ka kyerɛɛ no sɛ, Hwɛ, ɔbaa samanfrɛni
bi wɔ En-dor.

Na Saulo sakyeraa ne ho, hyɛɛ atadeɛ, foforɔ, na ɔsii
mu kɔɔe, baanu…na nnipa baanu ka ne ho, nawɔduruu
ɔbaa no nkyɛn anadwo: nawɔkaa sɛ, mepawo kyɛw,…-
fa ɔsamanfrɛ so hyɛ me nkɔm, na ma deɛ…mɛbɔ ne din
makyerɛ woɔ no mforo mmra mma me.

Na ɔbaa no ka kyerɛɛ no sɛ, Hwɛ, wonim deɛ Saulo
no ayɛ, wo nim, watwitwa asamanfrɛfoɔ nyinaa, ɛne…
adunsifoɔ, afiri asase no so: na adɛn nti na…woresum
me kra fidie, na ama wɔaku me yi?

Na Saulo kaa sɛ, kaa no AWURADE ntam, kaa sɛ, Sɛ
AWURADE te aseɛ yi, worenni asɛm yi mu so biara…

Afei ɔbaa no kaa sɛ, Hwan namemfrɛ nomma…woɔ?
Na ɔkaa sɛ, Ma Samuel mforo mmra mma me.

Na berɛ a ɔbaa no hunuu Samuel no, ɔde nne kɛseɛ
teaa mu: na ɔbaa no ka kyerɛɛ Saulo, sɛ, Adɛn nti na
woadaadaa me yi? na wone Saulo.

Na ɔhene no ka kyerɛɛ ɔbaa no sɛ, Nsuro: na ɛdeɛn
na wohunu? Na ɔbaa no kaa sɛ me…kyerɛɛ Saulo, me
hunuu onyame bi a ɔfiri asase mu reforo ba.

Na ɔka kyerɛɛ no sɛ, Ne su te sɛn? Na ɔbaa no kaa
sɛ, Akɔkoraa bi na ɔreforo ba; na ɔhyɛ atadeɛ yuu.
Na Sam-…(Ɛno ne odiyifoɔ ngusoɔ, sɛdeɛ ɛteɛ no.
Wohu?)…ɔhunuu sɛ ɛyɛ Samuel, na ɔgyinaa hɔ…na
ɔbɔɔ ne mu ase, na ɔkoto sɔree no.

Na Samuel ka kyerɛɛ Saulo sɛ, Adɛn nti na wohaa me,
na me foro baaeɛ yi? Na Saulo buaa sɛ, na ɔkaa sɛ, Me
ho hiahia me papaapa; ɛfiri sɛ Filistifoɔ ne me reko,
na Onyankopɔn apa m’akyi, na ɔmmua me bio, ɔmfa
odiyifoɔ so, na ɔmfa daeɛ mu nso: enti na me…mafrɛ
woɔ yi, sɛ wobɛkyerɛ me deɛ menyɛ.

Na afei Samuel kaa sɛ, Adɛn nti na…wo bisa…me,
wonim sɛ AWURADE no apa w’akyire, na—na wadane wo
tamfo?
Na AWURADE ayɛ ama no, sɛdeɛ ɔka kyerɛɛ me no: na

AWURADE ahwam wo nsam n’ahennie no, na ɔde akɔma
mpo…Dawid:

94 Afei, mo mu bebree, monim yei. Afei yɛpɛ sɛ yɛkɔ mu pɛɛ,
na Onyankopɔn boa yɛn seesei, berɛ kakraa bi, na yɛnkɔ yei mu.
Afei monhwɛ. Na ɔbarima bi wɔ hɔ, Saulo, a na wɔdwene berɛ
bi sɛ ɔyɛ odiyifoɔ, ɛfiri sɛ ɔne adiyifoɔ no hyɛɛ nkɔm. Ɛyɛ nokorɛ
saa, akyerɛkyerɛfoɔ? Afei, ɛha na ɔbarima no yɛ okyirisanfoɔ.
Ɛyɛ nokorɛ saa? Nanso monkae baabi a Samuel kaa sɛ ɔbɛyɛ, ɔne
no, wɔ da a ɛtɔsoɔ no. Na berɛ nsoe ɛkɔɔe, hwɛ. Ne nyinaa yɛ, sɛ
womfaOnyankopɔn ho at, Onyankopɔn bɛyiwo afiri asase no so.
95 Monhwɛ Korintofoɔ krataa no, sɛnea Paulo totoo saa nnipa
no yie. Ɔkaa sɛ, “Ɛdikan, meda Onyankopɔn ase ma mo, saa
nnoɔma no nni mo ntam, ɛne deɛ ɛkeka ho, na sɛnea sɛ—sɛ montɔ
sini wɔ honhom mu akyɛdeɛ ho.” Ɔreka kyerɛ deɛ na wɔteɛ,
gyinaberɛ mu, wɔ Kristo mu. Afei ɔfirii aseɛ de asaeɛ no baa
wɔn so, ɔkaa wɔn mmaa wɔka asɛm no kyerɛɛ wɔn, ɛne sɛnea na
wɔreyɛ, ɛne sɛnea na wɔdidi wɔ Awurade pono so.

Na mpo onipa baako a ɔne ne maame kumaa teɛ, na ɔka
kyerɛɛ saa onipa a ɔwɔ Kristo mu yi sɛ, “Momfa no nhyɛ bonsam
nsa, ma ne nipadua sɛeɛ, na wɔbɛgye ne kra nkwa.” Hwɛ, ɛne
no, momfa no mma. Twerɛ Kronkron no kaa sɛ, “Yei nti na
bebree yadeyadeɛ na wɔayɛ mmerɛ wɔ momu, na bebree adeda,”
wɔadi kan a berɛ nsoeɛ. Onyankopɔn bɛyi wo afiri kwan mu;
nsɛnkyerɛnneɛ papa a ɛkyerɛ sɛ na woyɛ Kristoni, sɛ wɔfa
wo kɔ a.
96 Enti, afei monhyɛ no nso wɔ ha, Saulo na wɔbu no sɛ adiyifoɔ
no mu baako, anaasɛ ɔka adiyifoɔ no ho, ɛfiri sɛ ɔhyɛɛ nkɔm. Na
afei wasane nakyi, ɛfiri sɛ wanyɛ setie amma Onyankopɔn, na
wɔhwam n’ahennie firii ne nsam na wɔde hyɛɛ Dawid nsam, deɛ
naOnyankopɔn namSamuel so asra no ngo, ɔde toa a ngowɔmu.
97 Monhyɛ no nso, afei, na akwan mmiɛnsa na ɛwɔ hɔ a na wɔfa
so hwehwɛ nnoɔma firi Onyankopɔn hɔ; deɛ ɛdikan na—na ɛyɛ
odiyifoɔ, deɛ ɛtɔso mmienu yɛ daeɛ so, na deɛ ɛtɔso mmiɛnsa
yɛ Urim Tumim so. Na wɔn mu biara mmua. Afei, mo nim deɛ
odiyifoɔ yɛ, mo nim deɛ honhom mu daeɛ teɛ, na mo nim deɛ
Urim Tumim teɛ. Mo nim, da bi mebisaa a—a ɔbarima bi fa deɛ
Urim no yɛ, na saa ɔbarima no antumi anka deɛ ɛyɛ ankyerɛ me,
Urim Tumim. Sɛ ɛteɛ no, na ɛyɛ Onyankopɔn a ɔnam yeinom so
rebua. Wohu?
98 Na bonsam yɛ ɛmu biara atorɔ deɛ; samanfrɛfoɔ, odiyifoɔ
torofoɔ, ɛne ntafowayifoɔ. Wohu?

Afei, Urim Tumim no sɛne Aaron koko so, ha, na Urim
Tumim no kata saa aboɔ no so. Na wɔde sɛne asɔrefie hɔ. Na

sɛ wɔnhunu sɛ ɛyɛ nokorɛ a, wɔkɔ Onyankopɔn anim, kɔgye
mmuaeɛ, na hann ategya wɔ Urim Tumim no so, a, sɛ ebia ɛyɛ
Onyankopɔn pɛ, anaasɛ ɛnyɛ. Afei, sɛ Urim Tumim no ammua
a…Afei, ɛno yɛmmuaeɛ a ɛfiri Onyankopɔn hɔ tee.

Afei, Urim Tumim ɛwɔ hɔ ɛnnɛ; ntafowayifoɔ no fa bɔl, de
gyina hɔ ma Ɛno; atorɔ biribi. Onyankopɔn wɔ baasakoro mu;
Onyankopɔn tumi wɔ baasakoro mu. Na bonsam wɔ baasakoro
mu, na ne tumiwɔ baasakoromu.Namɛtumi de TwerɛKronkron
akyerɛ. Na saa Urim Tumim no, ɛno…na ɛyɛ bɔl a bonsam de
yɛ adwuma ɛnnɛ. Na atorɔ diyifoɔ a wɔwɔ akyire ha ɛnnɛ, wɔn a
yɛwɔwɔn ɛnnɛ yi, na, anaasɛ, bayifoɔ no, anaasɛ ntafowayifoɔ no
wɔwɔ hɔ no, bɛhyɛɛ odiyifoɔ no ananmu, ɛwɔ bonsam fa. Mohu
deɛ merekyerɛ no?
99 Afei, ɛnneɛ, Urim Tumim ɛnnɛ te sɛ saa Twerɛ Kronkron
yi. Sɛ obi ma nkɔmhyɛ anaasɛ daeɛ, na ɛne Onyankopɔn Twerɛ
Kronkron no nkɔ anaasɛ nyɛ pɛ a, ɛyɛ atorɔ.Monnye nni.
100 Ɔbarima bi baa me nkyɛn a ɛnkyɛreeɛ, ɔfiri India, baabi
a merebɛkɔ, ɔsɛnkani kumaa papa bi. Ɔkaa sɛ, “Onuabarima
Branham,me baa ha.” Ɔkaa sɛ, “Ɔbaa bi nyaaHonhomKronkron
no, na,” ɔkaa sɛ, “na ɔbaa no yɛ dɛ, fɛɛfɛ.” Ɔkaa sɛ, “Na ɔbaa
no aware mprɛ nnan, ɛna ɔne ne kunu a ɔtɔso nnan na ɛteɛ.
Na me kaa sɛ, ‘Ɛyɛ, ɛbɛyɛ dɛn na saa atumi ayɛ hɔ, Awurade?’”
Na ɔkaa sɛ, “Me kɔɔ Ne hɔ ɛna me kaa sɛ, ‘Oh, animuonyam
nka Nyankopɔn!’ Ɔkaa sɛ, ‘Halleluya! Monyi Awurade ayɛ!’”
Saa nsɛsoɔ no baako ara, mo nim. “Ɔkaa sɛ, ‘Halleluya! Monyi
Awurade ayɛ!’” Ɔkaa sɛ, “Awurade ka kyerɛɛ me sɛ, ‘Ɛha,
merema wo daeɛ.’” Na ɔkaa sɛ, “Me soo daeɛ sɛ me yere,
mehunuu no sɛ ɔte awaresɛeɛ mu. Na ɔbaa no sane baae na ɔkaa
sɛ, ‘Oh, wo de bɛkyɛ me anaa, Victor? Wo de bɛkyɛ me anaa?
Manyɛ…’ ‘Adɛn,’ Me kaa sɛ, ‘nokorɛ, mede bɛkyɛ wo na mafa
wo bio.’” Ɔkaa sɛ, “Afei, ɛno ne deɛ me yɛeɛ.” Ɔkaa sɛ, “Hwɛ,
mede kyɛ.”
101 Me kaa sɛ, “Victor, wo daeɛ yɛ paa yie, nanso bonsam na ɔde
maa woɔ.”

Ɔkaa sɛ, “Adɛn?”
102 Me kaa sɛ, “Ɛne Nyankopɔn Asɛm nkɔ. Ɔte awaresɛeɛ mu.
Nokorɛ paa. Ɔrentumi ne mmarima nnan ntena. Nokorɛ. Ɔfiri
ɛno ho na wasane kɔ deɛ ɔdikan no hɔ, n’awieɛ nyɛ koraa sene
n’ahyɛaseɛ. Ɛsɛ sɛ ɔno nko ara tena, ne nkwa a aka no.” Me kaa
sɛ, “Wo nim sɛ ɛno ne Onyankopɔn Asɛm no nkɔ. Enti ɔbaa…
Wo daeɛ no yɛ atorɔ.” Me kaa sɛ, “Ɛne Yei nkɔ.”
103 Na sɛ odiyifoɔ bi ma nkɔmhyɛ bi, na wɔkasa, na wɔpɛ sɛ
wɔhunu sɛ nkɔmhyɛ no yɛ nokorɛ a, wɔde kɔ Urim Tumim no
anim. Na sɛ Onyankopɔn Nne too hann too Urim Tumim no so
a, ɛnneɛ na ɛyɛ kann, Nokorɛ no. Na sɛ onipa bi ma nkyeraseɛ
a, ɔma daeɛ a, ɔde biribi firi Twerɛ Kronkron no mu ba a,
ɛne, anaasɛ biribi foforɔ a, na yɛrentumi mfa ntoto Onyankopɔn

Twerɛ Kronkron no ho a, ɛyɛ atorɔ. Ɛnnɛ Urim Tumim no na ɛwɔ
hɔ no. Onyankopɔn Asɛm kasa, na ɛno yɛ Onyankopɔn Nne tee,
te sɛ deɛ na Urim Tumim teɛ ansana wɔretwerɛ Twerɛ Kronkron
no. Amen! Halleluya! Manya nyamesom mu atenka seesei ara.
Mfa me sɛ nyɛtrasoɔ ni, sɛ wo yɛ a. Me nim, me nim baabi a me
wɔ. Menyaa anigyeɛ. Ɛyɛ nokorɛ.
104 Ɛha no ne Nokorɛ no, Onyankopɔn Asɛm! Memfa ho ne daeɛ
wo sooeɛ, anaasɛ nkɔhyɛ a wobɛma, sɛ ɛnyɛ Onyankopɔn Asɛm
a, ɛyɛ mfomsoɔ, sɛ yɛrentumi mfa ntoto saa Asɛm no ho a. Ɛno ne
deɛ ɛyɛ ɔhaw ɛnnɛ. Ɔbaako wɔ daeɛ, ɔbaako wɔ anisoadehunu,
ɔbaako wɔ kasa foforɔ, ɔbaako wɔ adiyie; ama nnoɔma no nyinaa
adi afra ɛne biribiara, mo anya asɔrefekuo ahodoɔ ɛna atete
biribiara mu. Ɛsɛ sɛ mode ba fapem dada no so, na ɛno ne
Onyankopɔn Asɛm. Ɛno yɛ nokorɛ.
105 Asafo ahodoɔ no wɔsii no baako so, ɔkaa sɛ, “Oh, Yesu
reba wɔ pɔnkɔ fitaa so. Me nim. Mahunu No wɔ anisoadehunu
mu.” Wɔte asɔre wɔ saa nsɛsoɔ no. “Oh, halleluya! Ɔreba wɔ
mununkum so.” Wɔyɛ no te saa. Wɔtete mu, na wɔatwe wɔn ho,
nawɔafrɛ ɔfoforɔ no “mpɛtɛ buo,” ɛne “edwie dan,” ɛne biribiara
te saa. Adɛn, onuabarima, ɛkyerɛ sɛ, ɛdikan no, w’akoma nyɛ
papa wɔ Onyankopɔn anim sɛ wo yɛ saa a. Ɛno yɛ nokorɛ. Yɛyɛ
anuanom. Ɛsɛ sɛ yɛne ɔfoforɔ bom. Yɛhia ɔfoforɔ.
106 Afei monhwɛ. Saulo asane nakyi, na ɔforo kɔ. Ɔno,
Onyankopɔn, wayi N’ani afiri ne so. Na ɔforo kɔɔe ɛna ɔkɔbisaa
wɔ adiyifoɔ no hɔ. Adiyifoɔ no kɔɔe ɛna wɔbɔɔ mmɔden sɛ
wɔbɛhyɛ nkɔm, na Onyankopɔn firii hɔ, ɔremma anisoadehunu.
Odiyifoɔ no puee, ɔkaa sɛ, “Merentumi. Daabi. Wanka hwee
ankyerɛ me amfa wo ho.”
107 Ɛyɛ, afei ɔkaa sɛ, “Awurade, ma me daeɛ.” Anadwo akyi
anadwo, daeɛ biara amma.
108 Afei ɔrekɔ Urim Tumim no mu, na ɔkaa sɛ, “O Nyankopɔn!
Masɔ adiyifoɔ no ahwɛ, Masɔ daeɛ ahwɛ, afei Wo boa me.
Wobɛyɛ?”Wafiri hɔ, Hann biara ante koraa.
109 Afei ɔdwane toaa samanfrɛfoɔ, waba fam, n’anim aguase.
Na ɔkɔɔ ɔbaa no hɔ, na ɔkotoo wɔ hɔ na ɔsakyeraa ne ho. Na
samanfrɛfoɔ yi kɔɔe nawafrɛ Samuel honhom aba.
110 Afei, me nim deɛ mo redwene. Dodoɔ no kaa sɛ, “Na ɛno nyɛ
Samuel.” Nanso Twerɛ Kronkron no kaa sɛ na ɛyɛ Samuel, na
ɛyɛ Samuel. Ɛyɛ nwanwa sɛnea mohunuu saa, ɛnyɛ saa? Nanso
na ɛno yɛ Samuel. Twerɛ Kronkron no kaa sɛ na ɛyɛ.
111 Na ɔno bɛtumi afrɛ no aba, na ɔfrɛ Samuel baae. Na Samuel
wɔ baabi foforɔ, nanso na ɔwɔ atenka fa deɛ ɛrekɔsoɔ no ho, na
ɔdaso ara wɔ n’adiyifoɔ ngusoɔ no gyina hɔ. Enti, onuabarima,
sɛ wowua, nawo nwuui, wote asewɔ baabi, baabi foforɔ.
112 Mommame ngyae simma kakra, na menkɔ ahonhommɔne ho
adesua yi so kakra. Ɔbaa no na ɔyɛ honhommɔne, nanso na ɔne

wiase honhom no di ahyia. Seesei, ɛnnɛ, ahonhomufoɔ bebree na
ɛwɔ hɔ a wɔnim pii paa fa honhom wiase ho sene nnipa a wɔfrɛ
wɔn ho sɛ Akristofoɔ, nso ɔyɛ honhommɔne.Wɔ Twerɛ Kronkron
no mmerɛ mu no na ɛyɛ adekorɔ.

113 Berɛ a na Yesu wɔ asase so ha no, na akunini ɛne animdefoɔ
ɛne akyerɛkyerɛfoɔ wɔ hɔ, wɔn mu binom a wɔyɛ paa, wɔfiri
asɔfoɔ nteteɛbea papa sene deɛ yɛbɛtumi anya ɛnnɛ. Ɛne
kronkron, nnipa wagye din, na ɛsɛ sɛ wɔyɛ. Sɛ wɔhunuu Lewini
a, na ɛsɛ sɛ ne ho nni asɛm, ɔtene wɔ adeɛ nyinaa mu. Na nso saa
onipa no na ɔnnim biribiara fa Onyankopɔn ho sene deɛ adanko
nim fa asukɔtweaa mpaboa ho. Berɛ a Yesu baaeɛ no, wɔantumi
anhu No, na ɔfrɛɛ Yesu “bonsam.” Ɔkaa sɛ, “Ɔyɛ Beelsebub,
bonsam hene no.” Ɛyɛ nokorɛ saa?

114 Na honhommɔne a ɔwɔ fam paa nie, deɛ ɔkyekyeree ɔbarima
bi ɛwɔ abodan mu, ɛne biribiara, ɛna wɔfrɛɛ no. Ɔbonsam no ara
kaa sɛ, “Yɛnim Deɛ Wo yɛ. Wo ne Onyankopɔn Ba no, Kronkroni
Baako no.” Ɛyɛ nokorɛ saa? Abayifoɔ ɛne samanfrɛfoɔ, bonsam,
hunu No sɛ Onyankopɔn Ba no; berɛ a nwomanimfoɔ, asɔfoɔ
nteteɛbea asɛnkafoɔ hunu No sɛ ɔyɛ Beelsebub. Hwan na
ɔyɛ nokorɛ, bonsam anaasɛ ɔsɛnkani no? Bonsam na ɔyɛ. Na,
onuabarima, ɛnsesaa bebree ɛnnɛ.WɔnhunuOnyankopɔn tumi.

115 Ɛmfa ho ne nkyerɛkyerɛ dodoɔ a mo wɔ, mobɛtumi abɔso
awurawomu. Onyankopɔn nni nsɛmfua akɛseɛmu. Onyankopɔn
wɔ nokorɛ akoma mu. Wo bɛtumi agyina ha, na waka nsɛmfua
akɛseɛ, te sɛ deɛ me nnim, ɛno mfa mo mmɛn Onyankopɔn. Wo
bɛtumi agyina naw’ati w’asɛnkamu nawaka saa nnoɔma yinom,
ɛno mma wo mmɛn Onyankopɔn. Wo bɛtumi asua nsɛmfua
nkyeraseɛ nwoma kɔsi sɛ wo ne baako na ɛda, na ɛremma wo
mmɛn Onyankopɔn ara da. Ahobraseɛ, akoma a wɔde ama,
wɔ sima kwan so, ɛne deɛ ɛde wo ba Onyankopɔn nkyɛn. Na
saa yɛ nokorɛ. Amen! Ahobraseɛ akoma, Onyankopɔn dɔ. Afei,
ɛmfa ho sɛ wo nnim wo ABD, ɛno mfa nsonsonoeɛ biara mma.
Ahobraseɛ akoma kɛkɛ! Onyankopɔn tena ahobraseɛ akomamu;
ɛnyɛ nwomasua mu, ɛnni sukuu mu, ɛnni nyamesɛm sua mu,
asɔfoɔ nteteɛbea, ɛnni saa beaɛ ahodoɔ yi nyinaa; ɛnni nsɛmfua
akɛseɛ mu, anaasɛ beaɛ a ɛkorɔn. Onyankopɔn tena nnipa akoma
mu. Na sɛ wo bɛtumi abubu wo mu aba fam a, ayɛ sima paa a,
wo bɛtumi abɛyɛ kɛseɛ ɛwɔ Onyankopɔn anim.

116 Momma me mma mo biribi. Me hunu sɛ ayuo ayɛ mo mfuo
mu ma. Ayuo a ayini no berɛ biara wabɔ ne mu ase. Dua abaa
ketewa dada bi wɔ soro hɔ, ɛna ɔrehurihuri te sɛ ɔnim biribiara,
ɔnni no wɔ ne tiri mu. Saa kwan no ara so na saa mmeranteɛ no
bebree teɛ a wɔsusu sɛ wɔwɔ bebree wɔ wɔn tiri mu, na hwee
nni n’akoma mu, ɛwom. Ɛtiri kronkron bɛbɔ ne mu ase de ma
Tumi no, ɔhunu Yesu Kristo sɛ Onyankopɔn Ba no, na ɔgye Ne
nnwuma no di.

117 “Na Ɔte sɛ deɛ ɔteɛ, ɛnnora.” Oh, wɔhu No, nokorɛ, ɛwɔ
abakɔsɛm gyinaberɛ. Nanso ɛnyɛ abakɔsɛm adeɛ. Nnipa sɔre
gyina na wɔka sɛ, “Oh, megye Pentekoste di, berɛ a wɔnyaa
ɔhwieguo kɛseɛ no ɛne nnoɔma te saa,” na wɔkurukyire ogya.
Onipa a awɔ de no ho rentumi nyɛ no hye ɛnam Ogya a
wɔakurukyire so. Ogya a wɔakurukyire mma ɔhyeɛ. Saa na na
wɔteɛ. Ɛdeɛn na ɛteɛ ɛnnɛ, sɛ Ɔte sɛ deɛ ɔteɛ ɛnnora, ɛnnɛ ɛne
daapem? Ɛno yɛ ogya a wɔakurukyire. Obi a awɔ reku no, ka
sɛ, “Hwɛ saa ogya kɛseɛ bi a wɔwɔ.” Adɛn, ɛno mma wo ho nyɛ
wo hye.
118 Deɛ wɔyɛɛ wɔ Pentekoste no, deɛ wɔnyaa wɔ Apam foforɔ
mfitiaseɛ no, yɛwɔ no ɛnnɛ! Na sɛ Onyankopɔn tumi yi nnoɔma
no firi mu pɛ a, na Asafo no tena bom a, Ohwim no bɛba. Nanso
yɛntumi nya gyidie ma Nyankoma ayaresa, na kampɛsɛ Ohwim
no, ɛfiri sɛ yɛn nyinaa nyɛ papa, ɔbaako kwan yei so ɛna ɔbaako
saa kwan yi so. “Dɔkota Sɛɛ-ɛne-sɛɛ kaa sɛ na Ɛyɛ sei. Ɛyɛ, me
sɛmpakani kaa sɛ na Ɔyɛ Sei.”
119 Berɛ kakra a abɛsene korɔ no, ɔbaa bi kaa sɛ, “Ɔyɛ daadaafoɔ
kɛkɛ.” Ɔkaa sɛ, “Me sɔfoɔ na ɔka kyerɛɛ me saa.” Mɛnya a anka
ɔbaa no sɔfoɔ no bɛba ha dakoro, yɛbɛhunu deɛ na ɔyɛ daadaafoɔ.
Aane. Yɛbɛhunu deɛ ɔyɛ daadaafoɔ no. Bra na bɛsɔ hwɛ.
120 Aha ɛnkyɛreeɛ, ɛwɔ Harlingen, Texas, na yɛreyɛ ɔsom wɔ hɔ.
Na wɔwɔ nsɛnkyerɛnneɛ akɛseɛ, kaar bebree ho saa anadwo no
berɛ a me kɔɔ hɔ no, wɔkaa sɛ FBI wɔ hɔ sɛ wɔbɛyi me apue sɛ
daadaafoɔ. Enti na abaayewa kumaa bi aya ayaresa wɔ Texas hɔ
baabi. Ɔbaa no wɔ soro, na, me—me susu sɛ, wɔ akwansini apem,
ɛwɔ Panhandle soro. Na yei wɔ Harlingen fam, ɛwɔ ɛhyeɛ no
so. Onuabarima Baxter baae, ɔkaa sɛ, “Onuabarima Branham,”
ɔkaa sɛ, “wo nhunuu saa basabasa wɔ fam hɔ, bɛyɛ nnipa mpem
nnan anaasɛ nnum.” Na ɔkaa sɛ, “Na afei, baabiara, FBI rebɛkye
wowɔ apa no so anadwo yi, na wɔapawo ho ntoma.”

Me kaa sɛ, “Ɛyɛ, m’ani agye ama saa.”
121 Ɔkaa sɛ, “Wo nim saa abaayewa ketewa no a ɔnyaa ayaresa
adano anadwo no?”
122 Na mereba fie firi…merekɔ me dan mu. Metee sɛ biribi
ɛresu, na me hwɛɛ me ho hyiae. Me susuu sɛ ebia na wato ahyɛ
obi so. Na ɛyɛ abaayewa bi. Na me hwɛɛ m’akyi. Me kaa sɛ…
Name sane kɔɔ akyire, me kaa sɛ, “Asɛm bɛn ne no, Maame?” Na
ɛyɛ mmaayewa nketewa mmienu bi na wɔgyina hɔ, wɔadi bɛyɛ
mfirinhyia dunson, dunnwɔtwe, ankorɛ biara, wɔn nsa gu ɔfoforɔ
so, wɔresu.
123 Wɔkaa sɛ, “Onuabarima Branham!” Afei me hunuu sɛ na
wɔnimme.Wɔkaa sɛ, “Yɛn, mede no firi fam ha kwan yi nyinaa.”
Ɔkaa sɛ, “Ɛsɛ sɛ ɔkɔ beaɛ a wɔhwɛ wɔn a wɔwɔ adwene mu haw.”
Na abaayewa kumaa nowɔme nhyiamu ase ɛwɔ Lubbock, Texas.
Na ɔkaa sɛ, “Me nim sɛ ankamɛnya nowɔ fam ha nawabɔmpaeɛ
ama no a, me gyedi sɛ Onyankopɔn bɛsa no yadeɛ.”

124 Ɛyɛ, me dwenee sɛ, “Gyidie bɛn!” Na me kaa sɛ, “Ɛyɛ, afei,
onuabaa, wo bɛtumi afa no…” Na afei me kaa sɛ, “Wo firi
akokɔsradeɛ kwan no so fam ha nawo baaeɛ, wanyɛ yɛ?”

Ɔkaa sɛ, “Aane!”
Name kaa sɛ, “Womaame yɛ yarefoɔ.”
Ɔkaa sɛ, “Ɛyɛ nokorɛ.”
Me kaa sɛ, “Wo yɛ Mɛtɔdis asafo ni.”
Ɔkaa sɛ, “Ɛno yɛ nokorɛ paa.”

125 Na me kaa sɛ, “Wɔ kwan no so fam hɔ, anka worebu afa so.
Wo ne abaayewa yi na moresere berɛ a na moreba baabi a na ɛyɛ
kɔnkrɛt fa ɛna asfalt fa, namorefa kontonoeɛ no so.”

Ɔkaa sɛ, “Onuabarima Branham, ɛno yɛ nokorɛ!”
Me kaa sɛ, “Na, SƐDEƐ AWURADE SEƐ NIE, abaayewa no

anya ayaresa.”
126 Da a ɛdisoɔ no na ɔbaa no rehye kuro no, ɔreka kyerɛ obiara,
ɔrekyini wɔ ho. Sɛdeɛ ɛteɛ no, na wɔnnim ɔbaa no wɔ hɔ, sɛ ebia
na ɔwɔ saa tebea no mu anaasɛ ɔnni mu. Na afei saa da no me…
Onuabarima Baxter kaa sɛ, “Onuabarima Branham,” ɔkaa sɛ,
“saa mmaayewa no wɔ fam hɔ ɛrehyehyɛ wɔn nnaka.” Na yei yɛ
adeɛ baako a na ɔnnim sɛme nim. Na yɛn sikasɛm akɔ fam koraa.
Memma no nkasa mfa ho da. Mmom nammaayewa nomu baako
de dɔlla ahankron ato—ato saa afɔdeɛ no mu adano anadwo, na
ɛde saa sikasɛm no baa soro. Afei, na ɔnyɛ, ɔnnim de bɛsi ɛnnɛ,
nanso na me nim. Wahu? Sɛ me…Onyankopɔn ka kyerɛɛ me sɛ
ne nyinaa bɛyɛ yie.
127 Na Onuabarima Baxter kaa sɛ, “Onuabarima Branham,”
ɔkaa sɛ, “ma me kwan na mentwetwe kakra.” Ɔkaa sɛ, “Wɔwɔ
saa Nyankoma ayaresafoɔ yi binom wɔ fam ha a wɔretwetwe saa
nnipa yi.”
128 Me kaa sɛ, “Biribiara nni hɔ. Daabi, owura. Worenyɛ saa.
Onuabarima Baxter, berɛ biara a wotwe sika te saa no, ɛno bɛyɛ
berɛ a wo ne me bɛkye yɛn ho nsam sɛ anuanom, na menko ara
makɔ.” Wohu? Me kaa sɛ, “Wo nyɛ saa.” Me kaa sɛ, “Onyankopɔn
na mpem wɔ no wɔ mepɔ so, na biribiara yɛ Ne dea. Me yɛ Ne
dea. Ɔbɛhwɛ me so.”

Ɔkaa sɛ, “Ne nyinaa yɛ.”
129 Na saa anadwo no ɔkaa sɛ, “Onuabarima Branham, hwɛ ha.
Obi…Hwɛ ha! Aduradeɛ bi nie, edin biara nni so, ɛyɛ dɔlla
ahankron na ɛhyɛmu. Deɛ yɛhia pɛpɛɛpɛ sɛ yɛde toaso.”

Me kaa sɛ, “Onuabarima Baxter.”
Ɔkaa sɛ, “Fakyɛ me.”

130 Enti afei mehunuu sɛ ɛyɛ saa abaayewa no a. Enti afei—
afei da ɛtɔsoɔ no, Onuabarima Baxter kaa sɛ, “Onuabarima
Branham,wɔwɔ fam hɔ rehyehyɛwɔn ntaadeɛ, wɔresu.”

Me kaa sɛ, “Asɛm bɛn?”
Ɔkaa sɛ, “Ɛbɛyɛ sɛ wobɛkɔ fam nawakɔhwɛwɔn.”

131 Me kɔɔ dan nomu baabi a nawɔwɔ.Me kaa sɛ, “Ɛdan bɛnmu
na wɔwɔ?” Me kɔɔ fam hɔ kɔbɔɔ pono no mu. Metee sɛ wɔresu.
Me bɔɔ pono no mu, na abaayewa no baa pono no ano, ɔkaa sɛ,
“Oh, Onuabarima Branham, ɛyɛ me ya.” Ɔkaa sɛ, “Mama ɔhaw
yi nyinaa aba wo so.”

Me kaa sɛ, “Ɔhaw? Asɛm bɛn ne no, onuabaa?”
Ɔkaa sɛ, “Oh, me maa FBI baa wo so.”
Na me kaa sɛ, “Oh, ɛyɛ nokorɛ?”

132 Ɔkaa sɛ, “Aane.” Ɔkaa sɛ, “Me susu sɛ me dii adanseɛ pii wɔ
kurom ɛnnɛ, ɛne biribiara.”

Me kaa sɛ, “Daabi.”
133 Na ɔbaa no kaa sɛ, “Onuabarima Branham, FBI no wɔ hɔ,
wɔwɔ hɔ, wɔrebɛpa wo ho ntoma anadwo yi.”
134 Me kaa sɛ, “Ɛyɛ, sɛ me—mereyɛ biribi bɔne a, ɛsɛ sɛ wɔpa
me ho ntoma.” Wohu? Me kaa sɛ, “Nokorɛ. Sɛ yɛreka Asɛmpa no
hia sɛ wɔpa ho ntoma a, ɛyɛ, momma wɔnyɛ.” Wohu? Me kaa sɛ,
“Me—me—mede Twerɛ Kronkron yi na ɛte aseɛ, na deɛ Twerɛ
Kronkrob yi nkaaeɛ no…Yei ne me ahobammɔ, wɔ ha pɛɛ.”
Wohu? Na me kaa sɛ, na ɔno…

Ɔkaa sɛ, “Ɛyɛ,” ɔkaa sɛ, “Ɛyɛ me ya sɛ mayɛ deɛ me
yɛɛeɛ no.”

Me kaa sɛ, “Wo nyɛɛ hwee, onuabaa.”
Ɔkaa sɛ, “Ɛyɛ, wo nsuro sɛ wobɛkɔ hɔ?”
Na me kaa sɛ, “Daabi.”
Ɔkaa sɛ, “Ɛyɛ, FBI no wɔ hɔ.”

135 Me kaa sɛ, “Ɛyɛ, manya wɔn wɔ me nhyiamu ase ansana na
wɔnyaa nkwagyeɛ.”Me kaa sɛ, “Owura. Al Farrar…”
136 Ɔsahene Al Farrar, mo mu pii nim ne nsakyeraeɛ ɛwɔ
Tacoma soro hɔ, Washington, ɔnyaa nkwagyeɛ, ɛwɔ tuotoɔ dan
mu pɛɛ. Ɔbaa nhyiamu ase, ɔkaa sɛ, “Madi ɔbarima yi akyi bɛyɛ
mfirinhyia mmienu ni. Na me tee sikasɛm bi, na mahwehwɛ
mu, na makɔ baabiara.” Na ɔkaa sɛ, “Ɛyɛ Nokorɛ no, ɛnyɛ
nyɛtrasoɔ ni na moretie no anadwo yi, moretie Nokorɛ no.” Ɔkaa
sɛ, “Mmarima a wɔwɔ polisi adwuma no mu baako, a me maa
oduyɛfoɔ bi hwɛɛ ne ba ɛna mede no bɛdii mpaebɔ santene
no mu,” na ɔkaa sɛ, “ɔkaa deɛ na ɛreha abɔfra no pɛpɛɛpɛ na
ɛkyerɛɛ no, ɛne deɛ na ato no. Na ɔkaa sɛ ‘Wɔ nna nnwɔtwe
ntam ɔbɛsane akɔ sukuu bio,’” ɛyɛ mmubuo yadeɛ. Na ɔkaa sɛ,
“Da a ɛtɔso nnwɔtwe no abɔfra no kɔɔ sukuu.” Ɔkaa sɛ, “Madi
n’akyi mfirinhyia mmienu ni,” ɛwɔ nnipa mpem du anim. Ne
nyinaa wɔ hɔ…Ɛho mfonini wɔ hɔ, Seattle nhyiamu no, ɛwɔ—
ɛwɔ wo nwoma no mu. Ɔkaa sɛ, “Mepɛ sɛ mo nyinaa mo hunu sɛ

ɛnyɛ nyamesom mu osisifoɔ bi na moretie no. Moretie Nokorɛ
no.” Ɔsahene Al Farrar. Na da a ɛtɔsoɔ no medii no kan kɔɔ
Onyankopɔn nkyɛn, na ɔnyaa Honhom Kronkron mu asubɔ, ɛwɔ
tuotoɔ dan mu, fam hɔ baabi kɛseɛ paa.

Me kaa sɛ, “Ebia saa nnipa yi bɛyɛ adekorɔ no ara.”
Enti ɔkaa sɛ, “Wo suro sɛ wobɛkɔ hɔ?”

137 Me kaa sɛ, “Mesuro? Adɛn, nokorɛni daabi. Nokorɛ ni daabi.
Adɛn nti na mensuro berɛ a Onyankopɔn na asoma me sɛ menyɛ?
Ɔno ne Deɛ ɔko ako no, ɛnyɛ me.” Enti me kaa sɛ, “Afei, mepɛ sɛ
mo nyinaa motwe mo ho.” Na enti…
138 Yɛkɔɔ nhyiamu no ase saa anadwo no, na beaɛ hɔ yɛɛ
mma. Na deɛ ɔhwɛ hɔ no baae, ɔkaa sɛ, “Ɔsɔfoɔ Branham, me
bɔɔ Mexican mmeranteɛ du paa.” Ɔkaa sɛ, “Hwɛ ha, ‘Ɔsɔfoɔ
Branham ho ntoma a FBI ɛrebɛpa no anadwo yi, nyamesom ni
nyɛtrasoɔ ni,’” anaasɛ biribi foforɔ te saa. Na ɔkaa sɛ, “Ɛwɔ
saa teaseɛnam no mu biara ho. Twepue…” Ɔkaa sɛ, “Me bɔɔ
Mexican mmeranteɛ nketewa du paa, sɛ wɔnkɔ tete ne nyinaa
mfiri hɔ na wɔmfa ngu ha.” Ɔkaa sɛ, “Oh, menya atenka sɛ sɛ
mesɔ saa abranteɛ no mu a!”
139 Mekaa sɛ, “Ma ɛnhawo ho, owura. Onyankopɔn bɛsɔ nemu.”
Wohu? Me kaa sɛ, “Mongyae no.”
140 Enti ɔbaae. Na saa anadwo no berɛ a yɛbaa mu no, me werɛ
remfiri da, ɔnante baa dan no mu. Me…Onuabarima Baxter
na ɔtoo Gyedi Ara. Ɔkaa sɛ, “Afei, Onuabarima Branham ka sɛ
anadwo yi yɛ sɛ yɛbɛfiri dan yi mu.” Ɔkaa sɛ, “Merekɔ akyire
hɔ na matena ase.” Ɔkaa sɛ, “Wɔrebɛyi ne ho ntoma anadwo yi
wɔ apa no so ha.” Ɔkaa sɛ, “Mahu no ɛwɔ ɔko kɛseɛ bebree mu,
na mahunu sɛ Onyankopɔn agyina ne gyinaberɛ.” Ɔkaa sɛ, “Me—
merekɔ akyire hɔ akɔtena ase.”
141 Me kɔɔ soro. Me kaa sɛ, “Na merekenkan asɛm tiawa bi wɔ
ha sɛ baabi a na wɔrebɛpa me ho ntoma anadwo yi wɔ apa no
so ha.” Me kaa sɛ, “Mepɛ sɛ FBI nnipa no ba animu seesei na
ɔbɛpa me ho ntoma wɔ apa yi so ha.” Me kaa sɛ, “Me gyina ha
sɛ merebɔ Asɛmpa no ho ban; mepɛ sɛ wo ba na wobɛpa me ho
ntoma.” Me twɛnee. Me kaa sɛ, “Ebia wɔn nni ha mpo.” Na me
nim baabi a me wɔ. Na wayi akyerɛ me dada wɔ me dan mu soro
hɔ, deɛ na ɛrebɛkɔ soɔ, ansana me firii hɔ, mohu. Na me kaa sɛ,
me kaa sɛ, “Ebia mɛtwɛne kakra. Momma yɛnto dwom?” Na obi
baae na ɔbɛtoo ankorɛ dwom.
142 Me kaa sɛ, “Owura. FBI nnipa, mowɔ dan mu anaasɛ
abɔnten? Meretwɛn sɛ mobɛpa me ho ntoma. Mo bɛba animu
anaa?” Obiara amma. Na mekɔ nhunu baabi a aduru. Awurade
ka kyerɛɛme deɛ na ɛteɛ. Na ɛyɛ asɛnkafoɔ akyirisanfoɔmmienu,
na me—merehwɛ. Me hunuu sunsum tuntum bi a ɛsɛne ntweaso
hɔ. Na me nim baabi a ɛwɔ. Me hwɛɛ hɔ, na ɛtuu anammɔn na
wɔbaa dan no mu te sei. Ɔbarima a ɔhyɛ ataadeɛ bruu, ɔbaako
hyɛ nsonso.

143 Me kaa sɛ, “Nnamfonom, FBI biara nni ha. Ɛdeɛn na FBI ɛne
Twerɛ Kronkron no asɛnka wɔ yɛ?” Me kaa sɛ, “Nokorɛni daabi.
Wɔnyɛ FBI nnipa nawɔrebɛpame ho ntoma.Mmom, ntoma pa no
nie, wɔn na wɔte soro hɔ pɛɛ no, saa asɛnkafoɔ mmienu no wɔ hɔ
pɛɛ.” Na wɔsɔre sii fam. Me kaa sɛ, “Monsi fam te saa.” Na Texan
akɛseɛ mmienu anka wɔrekɔ soro hɔ akɔsɔ wɔn mu. Me kaa sɛ,
“Daabi, anuanom, yei nyɛ honam ɛne mogya asɛm, montena ase
komm. Onyankopɔn bɛhwɛ ɛno so.”
144 Me kaa sɛ, “Afei, anuanom, monhwɛ, berɛ a mo wɔ soro hɔ
no, monhwɛ kwan-yei so.” Me kaa sɛ, “Sɛ…Mo kaa sɛ na me
yɛ Simon odunsinni no, ɛwɔ bayie mu, na menam nkonyaayie
so ama nnipa no ho adwiri wɔn.” Me kaa sɛ, “Sɛ me yɛ Simon
odunsinni no a, ɛnneɛ mo ne Onyankopɔn nnipa. Afei mo mmra
fam ha apa yi so. Na sɛ me yɛ Simon odunsinni no a, momma
Onyankopɔn mmɔ me nku me. Na sɛ me yɛ Onyankopɔn diyifoɔ
a, momra fam na momma Onyankopɔn mmɔ me nku me. Afei
yɛbɛhwɛ deɛ deɛ ɔyɛ nokorɛ ɛne atorɔ. Afei mo mmra fam.
Yɛbɛto dwom.” Wɔfirii saa dan no mu kɔɔe, na ɛfiri hɔ yanhunu
wɔn bio. Wohu? Me kaa sɛ, “Mommra. Sɛ me yɛ Simon odunsinni
no a, momma Onyankopɔn mmɔ me nku me. Na sɛ me yɛ
Onyankopɔn diyifoɔ a, ɛnneɛ Onyankopɔn bɛbɔ mo aku mo sɛ
mo ba apa yi so a. Sɛ meyɛ nokorɛ wɔ Onyankopɔn anim a,
Onyankopɔn bɛma mo awu wɔ apa yi so.” Na wɔnim deɛ ɛyɛ.
Ɛyɛ nokorɛ. Na wɔnim deɛ ɛyɛ. Na watete afiri beaɛ afoforɔ.
Ɛyɛ nokorɛ. Enti monnnwene da na Onyankopɔn daso ara yɛ
Onyankopɔn. Ɔma mmuaeɛ.
145 Afei, Endo samanfrɛfoɔ yi, ɔfrɛɛ Samuel honhom maa no
foro baae. Na Saulo kasa kyerɛɛ Samuel. Afei, ɛbɛtumi ayɛ wo
nwanwa sɛnea wɔbɛtumi ayɛ saa. Ɛrentumi nyɛ hɔ ɛnnɛ. Daabi,
owura. Ɛfiri sɛ, na anantwie ɛne mmirekyie mogya no retwɛn
berɛ a ɛbɛhyɛ mma. Sɛ na onipa wu wɔ saa nna no mu a…
Asɛnkafoɔ, montaa makyi sɛ mo dwene sɛ Ɛyɛ nokorɛ a. Berɛ a
onipa wuiɛ no, ɔwui ɛwɔ aboa mpata ase, na ne kra kɔɔ Paradise.
Na ɛhɔ na ɔtenaaɛ kɔsi sɛ, kɔpem—kɔpemƆgyeɛDa no. Na ne kra
wɔ ɛmu hɔ.
146 Momma me nkurukyire mfonini kakra bi nkyerɛ mo wɔ ha.
Dodoɔ sɛn na mo kenkanee m’asɛm no, anaasɛ asɛm a wɔtwerɛ
faa me ho no ɛwɔ Reader’s Digest wɔ ha, bɛyɛ Ahinime mu,
Obubuo krataa no? Ne nyinaa yɛ. Mo hyɛɛ no nso sɛnea na
ɛteɛ? Mo hyɛɛ no nso, bɛyɛ nnawɔtwe mmienu anaa mmiɛnsa
ansana saa aba no, saa tebea kɛseɛ yi a ɛwɔ ha wɔasɔ ahwɛ
ɛfiri mmerɛ tenten atwam, ɔbaa, Awuraa Piper. Obi kenkanee
ɛno pɛn, Awuraa Piper asɛm no ɛwɔ Reader’s Digest mu? Ɛnyɛ
nwanwa sɛnea ahonhommmienu no…
147 Mmerɛ dodoɔ sɛn na me wɔ? Ɛnyɛ nanso kakraa bi. Aka
simma aduonu, ɛsɛ sɛ meyɛ no ntɛm. Me nim sɛ mo wɔ…
Monhwɛ, momfa simma nkyɛ me.

148 Mo nim, atorɔ wɔ hɔ—wɔhɔ. Biribiara mu atorɔ ɛne nokorɛ
wɔ hɔ. Sɛ me ma wo dɔalla, na me ka sɛ, “Saa dɔlla yi ɛyɛ papa?”
Na wo hwɛ a, ɛbɛsɛ dɔlla paa ankasa anaasɛ worenye nni. Saa yɛ
nokorɛ? Enti ɛsɛ sɛ ɛyɛ suayɛ paa ankasa.
149 Na sɛ Yesu kaa sɛ ahonhom mmienu no wɔ nna ɛdi akyire
no mu bɛsɛ ara sɛ ɛbɛdaadaa wɔn a Wayi wɔn no sɛ ɛbɛtumi
a, nyamesomfoɔ. Afei monkae. Afei, hwee nni wɔn mu dada
ny-…nh-…nwunwunu, nhyehyɛeɛ. Akyire deɛ wɔkekare wɔn
anim kyerɛ nyamesom pa, mohu. Nanso saa ahonhom mmienu
yi, honhom kann no, ɛbɛsɛ ara sɛ ɛbɛdaadaa wɔn a Wayi wɔn no,
sɛnea na wɔreyɛ adwuma afa ne afa wɔ nna a ɛdi akyire no mu.
Yesu kaa saa? Ɔkaa saa.
150 Afei monhwɛ, nnamfonom, merebɛkurukyire mfonini kakra
amamo.Mepɛ sɛmo hwɛ ha simma kakra. Namomfamo adwene
nyinaa mma me, ɛfiri sɛ merebɛma mo abebusɛm, na afei mo
bɛhunu.
151 Afei, ɛwɔ Reader’s Digest mu no, wɔtwerɛɛ wɔ hɔ, Na me
gyina abɔnten hɔ, na yɛ wɔ nnipa mpem mmienu ahanson ɛna
wɔretwɛne mpaebɔ, a wɔgyina abɔnten hɔ. Mo kenkanee asɛm
no bi. Na ɔbarima bi firi Canada baae, na ɔwɔ abarimaa kumaa
bi a wakɔMayos ɛne Johns Hopkins, adwene mu yadeɛ a ɛyɛ hu a
atwe ne nsa nketewa no kɔmu sei, ɛna atwe ne nan awuramu. Na
wɔkaa sɛ, “Oprehanmpo nni hɔ anaasɛ biribiara rentumi nyɛ.”
152 Enti ɔfaa sane kɔɔ Canada. Ɔkaa sɛ, “Wɔmmoroo me mpo.”
Mo wɔ Reader’s Digest Obubuo krataa no, na wɔfrɛ no—no—no
DonnyMortonAnwanwadeɛNo.Na—na afei ɔkaa sɛ ɔno,wɔ ɛmu
hɔ, sɛ ɔno—saa ɔbarima no kaa sɛ, “Wɔmmoroo me mpo, ɛfiri sɛ
me nim gyidie yaresafoɔ bi a wɔfrɛ no William Branham, a ɔmaa
me nnamfonom mmienu a na wɔyɛ ɔsotifoɔ ɛne ɛmum kasaaɛ na
ɔtee asɛm.”
153 Na wɔfrɛɛe hwɛɛ baabi a me wɔ, wɔ—wɔ Amerika nso. Na
me wɔ Costa Mesa, California. Na ɛyɛ asɛm bi, sɛ wo kenkane a,
siesie wo ho sɛ wobɛsu. Ɛbɛbubu w’akoma. Sɛnea ɔde saa abɔfra
no, faa asukɔtweaa mu, ɛne biribiara a aka! Ɔkaa sɛ, “Hwɛ yie,
Donny.” Ɔkaa sɛ, “Afei, yɛnnii nkoguo.” Na abarimaa kumaa no
ntumi nwenwe mpo, na ɛyɛ den, na ne haw no so ara sɛ. Ɔkaa sɛ,
“Yɛnnii nkoguo, yɛrekɔ bisa Onyankopɔn. Yɛbɛkɔ Onyankopɔn
diyifoɔ no nkyɛn na yabisa no.”
154 Enti afei wɔfaa asukɔtweaa no mu. Na awieɛ no wɔduruu
fam hɔ, na anka maame no ne wɔn reba, na wɔnni sika dodoɔ
a wɔde bɛforo wiemhyɛn, enti wɔmaa maame no kaa akyire. Na
ɛsɛ sɛ abarimaa no ɛne papa no fa bɔs, na sɛnea wɔbaaeɛ kwan
tenten firi Winnipeg, Canada, baa Costa Mesa, California. Na
wɔbaamu a, nawɔnni sika, na papa no ka fa sɛnea ɔbɛsesa abɔfra
no ho, abarimaa kumaa bɛyɛ mfirinhyia nson anaasɛ nnwɔtwe,
ɔntumi nyɛ hwee. Na sɛnea ɔbɛyɛ…ɔntumi nya akwanya sɛ
ɔbɛdidi anaasɛ biribiara, na ɔkaa sɛ n’abarimaa kumaa no tumi

te sɛ ɔrekasa. Na ɔtumi ka kwan a n’ani hwɛ, sɛ na ɔyɛ—na
ɔreyɛ sɛ ɔbɛnwenwe, mo nim. Na ɔnim sɛ ɔno…Ɔbɛka akyerɛ
no nnoɔma ahodoɔ a n’ani ahunu, ɛwɔ Amerika.
155 Na berɛ a wɔduruu ɛmu hɔ no, baa California, wɔka kyerɛɛ
akwantufoɔ boafoɔ no, deɛ ɔrebɛhu no. Ɔkaa sɛ, “Worebɛhu
Nyankoma deɛn?” Ɛne asɛmmisa agyinaeɛhyɛdeɛ kɛseɛ.
156 Sɛdeɛ ɛteɛ no, mo bɛtumi asusu deɛ Amerika ka faa ho, mo
hu. Hwɛ, yɛn ne no, hwɛ, “Y’ani ate! Yɛnim biribiara, mo nim, na
ɛnhia sɛ wo bɛka biribiara akyerɛ yɛn. Y’atwerɛ ne nyinaa agu
hɔ.” Wohu?
157 Enti afei, enti, “Nyankoma deɛn? Wo firi kwan tenten
Winnipeg, Canada?” Adɛn, wɔsusuu sɛ ɛno nyɛ koraa.
158 Sɛ ɛteɛ biara, kowaa krataa no faa a—a kaar na wɔde no baa
hɔ. Na ɔkaa sɛ, berɛ a wɔduruu santene no so no, baabi a na
ɛwɔ no, ɔkaa sɛ na nnipa mpem mmienu ahanson na wɔretwɛn
sɛ wɔbɛbɔ mpaeɛ ama wɔn. Nanso ɔkaa sɛ, berɛ a wɔhunuu saa
dɛmdie no, abarimaa kumaa-bi, ɛne saa papa hiani a ɔhyɛ kyɛ,
n’ataadeɛ ngusoɔ a ateteɛ, ɔkaa sɛ obiara pinii nkyɛn na wɔmaa
no ne gyinabea. Berɛ a ɔduruu apa no so no…
159 Ɛtia mmara sɛ wo bɛsesa mpaebɔ krataa. Ɛsɛ sɛ obi ba
nhyiamu no ase na ɔbɛgye ɔno ara ne krataa. Sɛ wɔkye wo
wɔ santene no mu, a wo ne obi foforɔ resesa mpaebɔ krataa
a, wɔngye mpaebɔ krataa no. Wohu? Ɛfiri sɛ ɛsɛ sɛ wo te
akwankyerɛ no na wo nim sɛnea wobɛnya. Ɛsɛ wo ara. Wo
rentumi ngye mma ɔfoforɔ. Ɛsɛ sɛ wo ara wo ba bɛgye, sɛdeɛ wo
bɛte. Nnipa kɛseɛ bi kaa sɛ, “Sɛ…Ɛyɛ, menye saa nni bebree wɔ
saa adeɛ yi mu. Nanso, ebia sɛ Ɔbɛsa me yadeɛ a, me…”Wohu?
Na afei ɛno de akasakasa aba apa no so, enti wɔyi saa adeɛ no
ansana aduru hɔ.
160 Enti berɛ a abarimaa no firii aseɛ no, anaasɛ papa no firii
aseɛ wɔ apa no so no, wɔ nnipa no anim, Billy bisaa no sɛ ne
mpaebɔ krataa wɔ hen. Na ɔnni bi. Ɔkaa sɛ, “Ɛnneɛ ɛyɛ me ya,
owura.” Ɔkaa sɛ, “Ɛsɛ sɛ wo twɛn.”
161 Ɔkaa sɛ, “Ne nyinaa yɛ.” Ɔkaa sɛ, “Mɛ twɛn.” Ɔkaa sɛ,
“Mɛdi so te sɛ afoforɔ no, afei.” Ɔkaa sɛ, “Na me nnim sɛ ɛsɛ
sɛ meyɛ yei.”
162 Na enti na merekasa kyerɛ obi, ɛbaae sɛ me teeɛ. Me hunuu
sɛ saa papa no rekɔ, name kaa sɛ, “Asɛm bɛn ne no?”

Ɔkaa sɛ, “Ɔnni mpaebɔ krataa.”
Na Biribi ka kyerɛɛ me sɛ, “Fa no sane bra.”

163 Enti me kaa sɛ, “Fa no bra ha.” Na papa no foro baae, na
nisuo ɛrepram n’anim, na ɔhia sɛ ɔyi nanim nwi. Na ɔno—ɔno
ɔforo baa soro, na ɛha Reader’s Digest kaa sɛ. Wohu? Mammisa
asɛm biara, mmomme hwɛɛ abɔfra no anim tee, ka kyerɛɛ abɔfra
no sɛ ɔfiri hen, wakɔ Mayos’ Ayaresabea, ɛne biribiara a ɛfa deɛ
ɛha no ho, sɛnea wayare afa, ɛne biribiara.

164 Na enti papa no firii aseɛ sui, na ɔfirii aseɛ sɛ ɔrefiri hɔ. Na
ɔkaa sɛ ɔfirii aseɛ firii apa no so, na ɔdanee ne ho, ɔkaa sɛ, “Ɛyɛ
nokorɛ, owura.” Ɔkaa sɛ, “Nansom’abɔfra bɛtena ase bio?”
165 Me kaa sɛ, “Ɛno deɛ mentumi nka.” Me kaa sɛ, “Berɛ
kakra.” Mehunu anisoadehunu sɛ ɛreba. Me kaa sɛ, “Wo mpɛ
sɛ wobɛgye yei adi, esiane sɛ Mayos’ ɛne Hopkins wɔn baanu
kaa sɛ wɔrentumi nyɛ abɔfra no adwene mu oprehan nti, nanso
meka kyerɛ wo deɛ wo bɛyɛ. Wo, ɔkyena, wo deɛ fa abɔfra yi
kɔ. Ɛwɔ nna mmiɛnsa ntam no wobɛhyia ɔbaa bi a ne tiri-nwi
yɛ tuntum ɛwɔ abɔnten mu, na saa ɔbaa no bɛbisa wo deɛ ɛreha
saa abɔfra no. Na afei ɔbɛkyerɛ wo ɔman ketewa bi dɔkota wɔ
ha a ɔbɛtumi ayɛ saa oprehan no, na wompɛ sɛ wo bɛgye adie,
esiane sɛ Mayos’ antumi na ɔkaa sɛ, ‘Ɛrentumi nyɛ hɔ.’ Nanso
ɛno ne w’abɔfra no akwanya a ɔwɔ, wɔ Onyankopɔn tumi mu,
Onyankopɔn ahummɔborɔ ɛne saa oprehan no. Afei, sɛ wo gyedi
sɛ me yɛ Ne diyifoɔ a, kɔ yɛ sɛdeɛ maka akyerɛ woɔ no.” Te sɛ wo
de borɔdɔma ahahan no atoHesekia so, ɛne deɛ ɛkeka ho.

Ɔkaa sɛ, ɔdanee ne ho na ɔkaa sɛ, “Meda w’ase.” Ɔnante
kɔɔe.
166 Nnanu anaasɛ deɛ ɛkyɛne saa atwam, na ɔnam abɔnten
dakoro bi, na ɔbaa bi baae, ɔkaa sɛ, “Asɛm bɛn na ɛreha
w’abɔfra no?”
167 Ɔkaa sɛ, “Ɔwɔ a—a adwene mu yadeɛ.” Na ɔrekasa fa saa ho.
Na, ɛyɛ, wɔn—wɔsuuu sɛ ɛyɛ adebɔne paa, mo nim.
168 Enti ɔkaa sɛ wɔ simma kakra ntam no biribi siiɛ. Ɔkaa sɛ,
“Owura, me nim obi a ɔbɛtumi ayɛ saa oprehan no.”
169 Ɔkaa sɛ, “Awuraa, hwɛ, Mayo Anuanom antumi na wɔkaa sɛ
ɛrentumi nyɛ yie.” Ɔkaa sɛ, “Ɔbarima bi wɔ ha rebɔ mpaeɛ ma
no, a wɔfrɛɛ no Onuabarima Branham.” Ɔkaa sɛ, “Wabɔ mpaebɔ
ama abɔfra no.” Ɔkaa sɛ, “Twɛn simma! Tiri nwi-tuntum, ɔhyɛ
ataadeɛ ngusoɔ nsonso.” Ɔkaa sɛ, “Ɔbaa noa.” Ɔkaa sɛ, “Ɛhen na
saa dɔkota no wɔ?” Ɛna ɔka kyerɛɛ no. Ɔfaa no de no kɔɔ hɔ na
dɔkota no yɛɛ oprehan no, abɔfra no ho yɛɛ no den.
170 Afei, ɛno ba ɛfa Reader’s Digest, wo hu. Na Mayo Anuanom
no frɛɛ me wɔ ɛno ho asɛmmisa mu. Ɔkaa sɛ, “Ɔsɔfoɔ. Branham,
ɛdeɛn na wo yɛeɛ de maa abɔfra no?”
171 Me kaa sɛ, “Hwee. Mansɔ ne mu da. Me kaa deɛ Onyankopɔn
ka kyerɛɛme sɛmenka nkyerɛ no. Ɔbarima no yɛɛ setie.”
172 Afei, deɛ ɛyɛ sere wɔ ho ne sɛ, bɛyɛ nnawɔtwe mmienu akyiri
no, anaasɛ nnawɔtwe mmienu ansana no, anaasɛ mmiɛnsa, ɛwɔ
Reader’s Digest, ebia bosome a ɛdikan, Awuraa Piper asɛm baa
mu. Afei, ɔyɛ nokorɛ samanfrɛfoɔ, anaasɛ ɔbisafoɔ. Afei, ade
kann nowɔ hɔ, ɛna obi wɔ hɔ a ɔresua yɛ.Wɔanya saa ɔbaa no firi
1897. Ɔboro mfrinhyia ɔha seesei, wɔ New York, baanu…wɔyɛ
sotifoɔ te sɛ dua. Reader’s Digest no, nya…Me susu sɛ ɛbaae
bɛyɛ bosome mmienu anaasɛ bosome baako ansaana me deɛ no;

na mo bɛtumi ahunu, wɔ awɔ berɛ ahyɛaseɛ no. Owura. Baxter
nyaa no wɔ ha adano. Sɛ me dwenee ho a, anka me maa no…
anaasɛ me nim sɛ merebɛka yei a, anka me—anka me wɔ no wɔ
ha. Mɛtumi anya ama mo. Na ɛbɛyɛ krataafa dummienu anaasɛ
dunnan. Na ɔyɛ efiehwɛfoɔ kɛkɛ. Na ɔbaa no wuraa tebea bi mu
da koro bi, bɛrɛ a naɔrehunu amaneɛ, na ɔfirii aseɛ kasa kyerɛɛ
awufoɔ. Na wɔwɔ saa ɔbaa no wɔ wiase nyinaa, baabiara. Wɔde
no kɔɔ England. Ɔsakyeraa ne ntaadeɛ mpo, mmerɛ bebree, na
ɔhwɛɛ sɛ sintɔ bi ɛne biribi wɔ hɔ a, na ɔkɔɔ hɔ na ɔde nkatanimu
sakyeraa obi, Hela ni, na ɔyɛɛ te sɛ deɛ na ɔyɛ Englishni. Na ɔbaa
no kaa biribiara a ɛfa ho kyerɛɛ no. Na ɔno—ɔno—ɔno pɛsɛ ɔfrɛ
ne nkurɔfoɔ awufoɔ no mu baako.
173 Afei, adeɛ baako a ɔbaa…Ewiase nyinaa, na ɛha Reader’s
Digest kaa hɔ, ɛha anadwo kakra a atwam, anaasɛ bosome
kakra atwam, wɔyii saa nnoɔma no mu baako kyerɛɛe. Na ɛsɛ sɛ
ɔbarima bi fe ne maame saman nsa ho, na da ɛtɔsoɔ no wɔkyerɛɛ
no wɔ asɛnniɛ sɛ ɔbarima no fee ntoma sini bi. Nnipa bebree
sua abisa! Wɔyɛ saa akenkanfoɔ nketewa yi a wɔte kwan ho
abɔntene, a wɔnyɛ abisafoɔ wɔ mfitiaseɛ no. Wɔnyɛ hwee gyesɛ
suayɛfoɔ a wɔnyɛ papa. Nanso ɔbisafoɔ kannwɔ hɔ.
174 Na yɛn nyamesomfoɔ, yanya suayɛfoɔ pii wɔ afanu no. Afei
monyɛ komm simma kakra.
175 Afei monhyɛ no nso, saa Awuraa Piper no yɛ tebea kann. Na
krataa no kaa sɛ, “Adeɛ baako nie a ɛyɛ nokorɛ, ɛne sɛ, sɛ onipa
wu a, na ɔnwui. Ɔte ase wɔ baabi, ɛfiri sɛ saa ɔbaa no frɛ wɔn
honhom na ɔkasa kyerɛ nnipa no.”
176 “Afei, deɛn na ɔyɛ, Onuabarima Branham? Wo gyedi anaa?”
Aane, owura. Twerɛ Kronkron no ka saa, ɛno nti name gyedi. Na
ɔfiri bonsam. Honhom mu nneama no yɛ bonsam nnaadaa. Afei
monhyɛ no nso, afei monhwɛ wɔn baanu.
177 Na afei ɛsɛ sɛ mo hunu nkrataa ɛbaa me nkyɛn, afei, berɛ
a m’asɛm no dii ɔbaa no deɛ no akyi. Ɛnyɛ nwanwa sɛ, ansana
awieɛ berɛ no bɛba no, Onyankopɔn kaa saa nnoɔma yi? Na
Reader’s Digest no wɔtintim no kasa biara mu ɛwɔ wie yi ase.
Wahu?Monhyɛ no nso, ɛnyɛ nwanwa sɛwɔdii afoforɔ akyi?
178 Afei nkrataa nie, wɔkaa sɛ, “Onuabarima Branham, ɛno
kyerɛ sɛ wonyɛ hwee na mmom ɔbisafoɔ.” Ɔkaa sɛ, “Ɛno kyerɛ
saa. Hwɛ ha, wo ka kyerɛɛ ɔbaa no baabi a ɔbɛhunu…Monhwɛ
saa ɔbaa yi?”
179 Me kaa sɛ, “Twɛn simma.” Me yii krataa a wɔgye tom puee,
(monfa nkyɛ me), a mede rekɔma nkurɔfoɔ. Me kaa sɛ, “Sɛnea
mo asɛnkafoɔ no mo nim biribi ketewaa bi.” Me kaa sɛ, “Sɛ mo
bɔ mo nipadua asu no, anka ɛbɛhia sɛ mobɔ mo adwene asu.”
Ɛno yɛ nokorɛ. “Mo ntwɛn nsusu nnoɔma ho. Mo nhwɛ sɛ mo
bɛdwene ho.”
180 Saa kwan korɔ no ara so na wɔyɛɛeɛ wɔ nna foforɔ no mu.
Wɔhunuu Yesu. Na wɔnim sɛ Ɔbɛtumi…Na ɔnim wɔn akoma

mu asumasɛm. Na ɔnim deɛ wɔreyɛ te saa. Na wɔkaa sɛ, “Ɔno
ne bonsam hene. Ɔno ne Beelsebub, nkɔmhyɛfoɔ papa paa ɛwɔ
wiase.” Wɔangyae sɛ wɔbɛhwehwɛ mu, ahunu sɛ na ɛno ne
Onyanopɔn Ba. Na wɔnyɛ honhommufoɔ dodoodo sɛ wɔbɛhunu.
Ɛne no, wɔkenkane faa adeɛ no so. Nokorɛ, na ɛsɛ sɛ Yesu ba
Yerusalem, ɔte afunumu so, ɛne deɛ ɛkeka ho, nanso wɔrehwɛ
Mmaeɛ a ɛtɔso mmienu no.
181 Na adekorɔ no ara ɛnnɛ! Wɔrehwɛ adekann no soro.
Halleluya! Ɛyɛ nokorɛ. Me nim sɛ Onyankopɔnwɔ ha, awia yi, na
me nim sɛ merefa mo berɛ pii, nanso ɛsɛ sɛ mo hu yei, adamfoɔ.
Sɛ manhu mo bio da a, ɛsɛ sɛ mo nim deɛ ahonhommɔne yɛ, ɛsɛ
sɛ mo nim deɛ Nokorɛ ɛne atorɔ yɛ. Na ɛbɛn ho paa, ɛsɛ sɛ motete
adeɛ no mu.
182 Afei monkae, ɛrenkɔ abɔnten hɔ, biribi wɔ fa sei te sɛ
Farisifoɔ, anaasɛ biribi wɔ fa saa. Ɛyɛ soro ha pɛɛ wɔ pono no
mu, ɛbɛn no yie. Monhwɛ. Afei sɛ me faa…
183 Momma yɛmfa nsɛm mmienu. Sɛ mefa na me ma wo dɔlla,
seesei, sɛ me ma wo dɔlla a ɛnyɛ papa a. Yɛde abebusɛm bi bɛyɛ
adwuma sɛdeɛ mo bɛhunu. Adeɛ a ɛdikan a wobɛyɛ ne sɛ, sɛ wo
yɛnitefoɔ a, sɛ wo fa dɔlla na wo hwɛ a, adeɛ a ɛdikan, wo sɔ
mu hwɛ na wo hwɛ deɛ wɔyɛ firii mu. Ɛyɛ nokorɛ saa? Wobɛhwɛ
deɛ wɔyɛ firii mu. Wo bɛhwɛ sɛ ɛdi mu a. Dɔlla kann no wɔanyɛ
amfiri krataa mu, ɛyɛ krataa fa ɛne silk, wo hwɛ. Na deɛ ɛdikan,
ɛsɛ sɛwo hwɛ ne boɔ a ɛsom. Ɛno ne sɛnkyerɛnneɛ a ɛdikan.
184 Na afei momma yɛmfa ɔbaa no nkɔ fa sei; na yɛmfa Awurade
nkɔ fa sei, ɛno yɛne yɛn ho reyɛ biribi.
185 Afei monhwɛ, deɛ ɛdikan a ɛsɛ sɛ wo hyɛ no nso, biribiara…
Hwɛ w’asɛm. Wɔ mfirinhyia aduonum-ne biribi a ɔyɛɛ samanfrɛ
no, na ɔrefrɛ awufoɔ ahonhom no, berɛ baako mpo nni hɔ a wabɔ
Onyankopɔn din, Kristo, Nyankoma ayaresa, ɔgyeɛ, Atemmuo,
anaasɛ hwee. Biribiara nnimu gyesɛ ahotɛ ɛne nkwaseadeɛ.
186 Nanso wɔ fa sei no, berɛ biara ɛyɛ Onyankopɔn, Atemmuo,
Yesu Mmaeɛ, Nyankoma ayaresa, tumi a ɛfiri Onyankopɔn mu,
ɔgyeɛ. Monhwɛ ɛboɔ a ɛsom. Monhunu samanfrɛfoɔ ɛne abayifoɔ
sɛ wɔreka Asɛmpa no abɔnten. Ɛdeɛn na ɛreha nnipa? Me!
Monhyɛ no nso!
187 Na adeɛ paa a ɛsɛ sɛ wo yɛ ne sɛ, sɛ wo pɛ sɛ wo hunu sɛ ebia
ɛyɛ dɔlla papa anaasɛ ɛnyɛ, sɛ ɛtesɛ no paa a, yi nkenkaneɛ no
firi so na sane fa kɔ sikagubea. Na sɛ nkenkaneɛ bi wɔ hɔ a ɛne
no yɛ pɛ a, dwetɛ dɔlla bi wɔ hɔ a ɛretwɛn no. Ɛyɛ nokorɛ?
188 Ɛyɛ, ɛnneɛ onuabarima, fa deɛ ɔbaa no yɛɛeɛ no na fa kɔ
akyire Twerɛ Kronkron no mu, wo bɛhunu sɛ ɛyɛ samanfrɛfoɔ
a ɔfiri En-dor.
189 Na momfa deɛ ɛwɔ ha yi, mo bɛhunu no wɔ akyire hɔ, ɛwɔ
Nwoma no mu ha wɔ Sikagubea, “Yesu Kristo te sɛ deɛ ɔteɛ
ɛnnora, ɛnnɛ, ɛne daapem.” Nokorɛni, N’adwuma korɔ no ara!

Wankɔ ɛna wannyɛ nkwaseadeɛ ɛna ɔne nnipa anni agyimisɛm.
Na ɛyɛ ma biribi papa, de boa obi, sɛ ɔbɛdi wɔn kan akɔ
Onyankopɔn nkyɛn. Amen! Menyɛ me ho “amen”, mmom amen
kyerɛ sɛ “ɛnyɛ hɔ.” Na me yɛ…Megye No di. Me nim sɛ Ɛyɛ
Nokorɛ no.
190 Afei monhyɛ no nso, mo nie. Afei, ntɛmso seesei ara, ɛfiri sɛ
mempɛ sɛ mɛma mo kyɛre pii.
191 Ɛha, momma yɛmamfonini kakra wɔ ha, adwenemumfonini
kakra. Ɛha yɛ asutene a ɛnam ha pɛɛ, wɔ saa kwan yi so pɛɛ,
ɛreba fam wɔ abrabɔ mu. Afei monhwɛ. Ɛyɛ suka. Momfa mo
adwene nyinaa mma me seesei, sɛdeɛ yei mpa mo ho. Ɛkɔ fam te
sei. Afei, wɔ saa suka ketewa yi mo na wɔn a wɔwuo teɛ, wo ɛne
me. Afei, wɔmu hɔ no,momma yɛnhwɛ deɛ ɛteɛ. Ɛyɛ nkwaseadeɛ
ɛne biribiara a aka, nanso berɛ baako bi mu no wo bɛhunu hann.
Wohunu esum ɛna mmɔntene, a ɛyɛ anigyeɛ ɛne deɛ-ɛrekɔsoɔ,
bonsam ɛrenya nnipa no. Oh, wɔhyɛ ntaadeɛ papa, me, wɔnim
ammamerɛ yie sɛdeɛ wɔbɛtumi, nwomanimfoɔ hyɛmm, nanso
ɛdaso ara yɛ bonsam.Mmomdeɛwawo-no foforɔ te hɔ.
192 Afei, saa nnipa a wɔwɔ suka yi mu no nya nhyɛsoɔ firi afa
mmienu. Afei, wɔ afa-sei kɔ kwan yei so no, nyamentansa wɔ hɔ.
Nawɔ afa-sei kɔ kwan yei so no, nyamentansawɔ hɔ.
193 Afei, berɛ a, seesei deɛ ɛdikan, wɔ fa sei, ɛyɛ wɔn a wɔntene
akra, sɛ onipa wu a ɔkɔ baabi kɔ twɛn atemmuo. Yesu kɔɔe na
ɔkɔkaa asɛmno kyerɛɛwɔn akra nawɔwɔ afiase hɔ. Deɛ ɛtɔsoɔ yɛ
ahonhommɔne. Deɛ ɛtɔsoɔ, yɛ bonsam a ɔwɔ amanehunukrom.
Ɛrekɔ soro, ɛdikan no, afei, asaman na ɛwɔ hɔ, nnipa a wawuo a
wɔansakyera ahonhom. Wɔretwɛn Atemmuo no. Deɛ wɔnim ara
ne nkwaseasɛm ɛne deɛ wɔyɛɛeɛ.
194 Afei, soro ha, saa Akristofoɔ yinom nyanhyɛsoɔ firi Soro. Yei
yɛ abebusɛm. Soro ha yɛ Honhom foforɔ, Honhom Kronkron no,
Onipa Honhom no, Kristo Yesu. Honhom Kronkron no, Honhom
Kronkron no na ɔhyɛN’Asafo so wɔ owuo tebea yi mu.
195 Bonsam no, ɔnam saa ahonhom yinom so, hyɛ onipa so. Afei,
monhwɛ, deɛ ɛtɔsoɔ yɛ Abɔfoɔ. Deɛ ɛtɔsoɔ yɛ Onyankopɔn. Afei,
obiara a owuo wɔ ha no saa ewiase yi mu baako hyɛ ne so.
Mohunu deɛ merekyerɛ no?
196 Afei deɛ saa ɔbaa no yɛɛeɛ nie, ɔkɔɔ saa tebea no mu. Ɛna
ɔbaa no rekasa kyerɛ saa nnipa a honhommɔne-ahyɛ wɔn mma
no a, mfitiaseɛ no, saa abɔfoɔ no a wɔahweaseɛ no ahonhom a
wɔansakyera akyire hɔ wɔ mfitiaseɛ no, na wɔmaa kwan maa
wɔhyɛɛwɔn nnipadua so no. NawɔretwɛnAtemmuo.
197 Na wɔn a wɔwɔ ha no nya nyɛsoɔ na wɔnam Onyankopɔn
Honhom so awo wɔn foforɔ. Na bonsam wɔ n’adiyifoɔ, na
Onyankopɔn wɔ Ne deɛ. Mohu deɛ merekyerɛ no? Ɛyɛ nhyɛsoɔ,
na ɛhɔ na yɛkɔ. Gyina na tete mu. Yesu, berɛ a na Ɔwɔ asase so
ha no…

198 Afei, ɛnnɛ, ɔrentumi mmɔ nwura saa tebea no mu na ɔnya
onipa hoteni mfiri saa tebea no mu. Ɔrentumi nyɛ, ɛfiri sɛ
nnipa ateneneefoɔ nni baabi a na wɔwɔ no, ɛwɔ Paradise. Daabi,
owura. Wayi Paradise hɔ, berɛ a Yesu Mogya no yi firii hɔ.
Monhwɛ ha. Me!
199 Sɛ anka mɛtumi adwene ho sɛnea Yesu, berɛ a Ɔwuiɛ no,
Ɔkɔɔeɛ na ɔkɔ kaa asɛm no kyerɛɛ akra a na wɔwɔ afiase no.
Ɔwuiɛ, ɔdebɔneyɛni, a na ɔnnim bɔne biara, nanso na yɛn bɔne
wɔ Ne so. Na Onyankopɔn, ɛsiane Ne bɔne nti, ɔsomaa No kɔɔ
amanehunukrom. Twerɛ Kronkron no kaa sɛ, “Ɔkɔɔe kɔkasa
kyerɛɛ akra no.”
200 Nkurɔfoɔ bi ka sɛ, “Onuabarima Branham, merentumi nte
aseɛ.” Ɔkaa sɛ, “Yesu sɔreeɛ wɔ da a ɛtɔso mmiɛnsa no. Ɔwuiɛ
wɔ Efiada awia ɛna ɔsɔreeɛ wɔ Kwasiada anɔpa, adɛn, Ɔwui da
baako pɛ.”
201 Ɔkaa sɛ, “Wɔ saa berɛ no mu,” ɛfiri sɛ na Ɔwɔ Twerɛsɛm
baako wɔ Twerɛ Kronkron no mu, a na Ɔbɛtumi agyina so.
Na, Dawid, onipa a ɔsanee nakyi akyire yi no, nanso ɔnyaa
nkwagyeɛ, nanso odiyifoɔ a na ɔwɔ Onyankopɔn nkanyan aseɛ,
ɔkaa sɔ, “MenyaNe krawɔ asamando, ɛnaMemmaMeKronkron
Ni no nhunu porɔeɛ.” Na ɔnim sɛ, nna mmiɛnsa awia ɛne
anadwo, na saa nipadua no bɛfiri aseɛ aporɔ. Na Onyankopɔn
aka akyerɛ odiyifoɔ no, “Ɔrenhunu porɔeɛ.”…?…[Ahoma no
so yɛ hunu—Ɔs.]

Halleluya! Ɔfaa Onyankopɔn Asɛm. Ɔdii Satan so nkonim,
berɛ biara, ɛwɔ So. Ɔdii owuo so nkonim, ɛwɔ Onyankopɔn Asɛm
no so. Halleluya! Ɔdii owuo so nkonim. Na berɛ a wɔkumm No
no, na Ɔwuiɛ no, sɛ ɔdebɔneyɛni, a me bɔne ɛne wo bɔne wɔNe so
no, Ɔkɔɔ fam,metumi huNo sɛ ɔrebɔ saa pono nomuwɔ hɔ.

Na saa akra a na wayera no pueeɛ ɛna wɔkaa sɛ, “Ɛyɛ, Wo
ne Hwan?”
202 Ɔkaa sɛ, “Adɛn nti na mo antie Henok? Adɛn nti na wo antie
saa adiyifoɔ afoforɔ no a wɔkaa asɛm no?”Wɔbuuwɔn fɔ. “Me ne
Onyankopɔn Ba no a na mete aseɛ berɛ bi no. Manya…Wahwie
me Mogya agu. Maba sɛ merebɛka akyerɛ mo, Mahyɛ no mma,
deɛ adiyifoɔ no kaa sɛ Mɛyɛ no.” Ɔkɔɔ fam sa-nee ahonhommɔne
no ho, kɔɔ asamando pɛɛ, kɔgyee owuo ɛne asamando nsafoɔ
firii bonsam hɔ, de sɛnee Ne nkyɛnmu, ɔfirii aseɛ foro baae.
Halleluya!
203 Ɛrekɔ anɔpa tutuutu. Halleluya! Momma yɛnhwɛ mfonini
kakra wɔ ha. Anɔpa tutuutu no, ekuo foforɔ wɔ Paradise ha.
Wɔnni hɔ seesei.
204 Afei, mo Katolik nnamfonom akɛseɛ a mogye ahotefoɔ
ntamgyina die. Sɛ worekasa kyerɛ ɔhoteni bi wɔ w’asafo mu
a, saa onipa no yɛ ɔdebɔneyɛni, ɔwɔ amanehunukrom, anaasɛ—
anaasɛ ɔretwɛn n’atemmuo wɔ nohoa. Na sɛ na ɔyɛ ɔhoteni a,
ɔwɔ Onyankopɔn animuonyam mu na ɔrentumi nsane mma. Ɛyɛ

nokorɛ. Mɛtumi akyerɛ ɛno. Mmoa mogya renyi bɔne mfiri hɔ,
mmom Yesu Mogya no pepa bɔne.
205 Metumi hunu Yesu a ɔrekɔ soro hɔ baabi a, Paradise, ɔpanin
Abraham wɔ hɔ, Isak ɛne Yakob, na wɔn wɔ hɔ, Samuel ɛne wɔn
a aka no nyinaa wɔ mu hɔ. Metumi te sɛ Ɔrebɔ pono no mu.
[Onuabarima Branham bɔ asɛnka pono no so—Ɔs.] Amen! Oh,
me dɔ yei. Mereya papa…nyamesom mu atenka seesei. Metumi
hu No sɛ ɔrehwɛ hɔ. Metumi te ne nka sɛ ɔreka sɛ, “Hwan na
ɔwɔ abɔnten hɔ no? Hwan na Ɔwɔ hɔ no?” Ɔkaa sɛ, “Me, yei yɛ
Abraham a ɔrekasa. Hwan ne No?”
206 “Me yɛ Abraham Aseni.” Amen. Metumi hu Abraham sɛ
ɔreba pono no ano, ɔbue pono no. Ɔkaa sɛ, “Me yɛ Abraham
Aseni.”

Daniel kaa sɛ, “Hwɛ hɔ! Ɔboɔ no Nie ame hunuu sɛ wɔyi firii
bepɔ no mu no.”
207 Metumi te sɛ Hesekiel reka sɛ, “Ɔno na Ɔwɔ hɔ no! Mahu
No, te sɛ dɔteɛ wɔ Ne nan ase, mununkum no re-kɔ, berɛ a
adwenini…bɔɔ wɔn nsam, ahahan no, na wɔn nyinaa teaam.”
Oh,metumi hu ahodoɔ nowɔ Paradise hɔ, wɔretwɛnNo.
208 Metumi te sɛ Ɔreka sɛ, “Bra! Adeɛ rekye wɔ Yerusalem. Ɛsɛ
sɛ yɛfiri ha. Yɛrekɔ soro, ɛfiri sɛ mo de mo werɛ hyɛɛ anantwie
ɛne mmirekyie mogya mu, ɛretwɛn Me Mogya berɛ no. Mmom
wahwie Me Mogya no wɔ Kalvari hɔ. Me ne Onyankopɔn Ba no
a wɔwoo no no. Watua bɔne akatua nyinaa. Yɛnam yɛn kwan so
repue!” Halleluya! Animuonyam nka Onyankopɔn!
209 Metumi hu Abraham sɛ wasɔ Sara nsa, na wɔreba ha, wapue
pɛɛ! Wɔ Mateo 27, berɛ a ɔpueeɛ no, Metumi te sɛ wɔregyina
kakra wɔ Yerusalem hɔ. Na adeɛ a ɛdikan mo nim, Metumi hu
Kaiafas ɛne wɔn gyina abɔnten, reka sɛ, “Wɔka kyerɛ me sɛ saa
aberanteɛ no asɔre. Ka sɛ, hwan ne saa aberanteɛ no a ɔrekɔ hɔ
no; saa aberanteɛ kumaa no, saa abaayewa no?”
210 Wɔnyinii bio; ɛno yɛ Abraham ne Sara. Na wɔtu yeraae.
Wɔhwɛɛe, “Obi rehwɛ yɛn.” Wɔtumi tuyera te sɛ deɛ Ɔwuraa
fasuo no mu no, nipadua korɔ no ara. Halleluya! Nokorɛ.
Adiyifoɔ no nyinaa nie ɛne wɔn, wɔrekyini, wɔrehwehwɛ kuro
no mu.
211 Na Yesu foro kɔɔ soro, anaasɛ ɔtraa nsoromma, bosome,
mununkum, ɛna ɔde nnommum a ɔfae kɔɔe, ɔde akyɛdeɛ maa
nnipa. Yesu te Agya no nsa nifa ɛnnɛ, ɔforo kɔɔ hɔ, ɔtenaa ase,
kɔsi sɛ wɔde N’atamfoɔ nyinaa bɛhyɛ Ne nan ase.
212 Na ɛnnɛ, medɔfoɔ Kristoni adamfoɔ, ahonhommɔne reyɛ
adwuma baabiara. Na Onyankopɔn Honhom retu anammɔn, wɔ
kwan foforɔ so, sɛ ɔbɛko atia berɛ biara. Halleluya! Wo na wowɔ
hɔ no. Kowaa nkrataa ɛne nnoɔma ɛne biribiara a aka rebɔ
no dawuro. Wɔrehwɛ. Wɔn ntumi nhunu deɛ ɛteɛ. Ɛyɛ deɛn?
Ɛyɛ saa deɛ ɛteɛ paa no kɛseɛ a ɛnkyɛre na aba no sunsum,

ɛwɔ Onyankopɔn ɛne bonsam ntam. Bra Onyankopɔn afa na
w’akomam nte. Amen.
213 Ɛha ɛnkyɛree na me wɔ Toledo, Ohio, reyɛ nhyiamu.
Merebɛwie.
214 Mo ahunu deɛ merekyerɛ fa ahonhommɔne ho? Wɔreyɛ
adwuma. Wɔyɛ nyamesomfoɔ paa, nyamesomfoɔ te sɛ! Oh, wɔkɔ
asɔre Kwasiada biara, wɔkan Asomafoɔ Gyidie no, na wɔto
ayeyie. Oh, me, nyamesomfoɔ sɛdeɛ wɔbɛtumi biara!

“OnuabarimaBranham,wo kyerɛ sɛ ɛno neNokorɛ no?”
215 Ɛno ne honhom a ɛde Yesu Kristo sɛnee asennua no so. Na
Yesu kaa sɛ, “Mofiri mo agya, bonsam no.”
216 Afei wɔn mu binom kaa sɛ, “Oh, Russia na ɛyɛ antikristo
no.” Da! Russia nyɛ antikristo no. Antikristo no bɛyɛ nyamesom
ni ara sɛ ɛbɛdaadaawɔn aWayi wɔn no sɛ ɛbɛtumi a.

Monkae, Onyankopɔn fa Ne nnipa, mmom ɛnyɛ Ne Honhom.
Ɔbonsam fa ne nnipa, mmom ɛnyɛ ne honhom. Afei, wɔn na
wɔwɔ hɔ no. Yɛ deɛwopɛ.Nokorɛ no nko ara namewɔ ho asodie.
217 Ahonhommɔne, reyɛ adwuma! Ɛnnora, menyaa wɔn wɔ
honam mu. Ɛnnɛ, merekyerɛ mo wɔ honhom mu, baabi a wɔwɔ
ɛwɔ nyamesom mu. Baabi a wɔwɔ ɛwɔ abɔnten, wɔfrɛ no
kokoram, ɛna wɔfrɛ yei, sɛɛ, ɛne ɔfoforɔ, nanso me kyerɛɛ mo,
menam Twerɛ Kronkron no so, sɛ wɔyɛ bonsam. Afei, wɔ ɛha,
ɛnnɛ, wɔwɔ ha bio ɛwɔ nyamesom mu, nyamesomfoɔ paa, wɔmfa
wɔn nyamesom nni agorɔ.
218 Sɛ wobɛfiri aseɛ a, onuabarima, na wadwene a. Kain,
mfitiaseɛ koraa no, na ɔyɛ ɔbarima nyamesom ni paa. Esau na
ɔyɛ ɔbarima nyamesom ni paa. Yuda na ɔyɛ ɔbarima nyamesom
ni paa. Ɛyɛ nyamesom. Ɛnyɛ wiase akyi. Ɛwɔ nnipa no ntam pɛɛ.
Monhwɛ ɛno, ahonhommɔne ho adesua! Ebia akyire yi, berɛ bi,
mɛtumi akɔ mu kakra aka ho. Yɛreka akyire.
219 Mmu obiara fɔ. Dɔ obiara. Sɛ worentumi nnɔ mfiri
w’akomam a, ɛnneɛ na Kristo nka wo ho.
220 Ɛwɔ Toledo, Ohio, me kɔɔ adidibea ketewa bi mu. Madidi
wɔ beaɛ bi, Dunkard beaɛ bi, beaɛ ketewa fɛɛfɛ bi. Na wɔyɛ
kamakama paa. Saa awia no na wɔato mu, sɛ wɔbɛkɔ Kwasiada
sukuu. Na berɛ a wɔyɛɛeɛ no, na ɛsɛ sɛ me twa kwan no mu, kɔ
beaɛ ketewa bi a ɛyɛ wiase, na me nante kɔɔ mu hɔ. Name nim sɛ
mmara mma kwan sɛ wobɛto kyakya wɔ Ohio. Na ɛha na ɔman
no polisini bi gyina de ne nsa ato ɔbaayewaa bi kɔn mu, na ne
nsa sensɛne ɔba no kokom, ɔde kyakya afidie redi agorɔ. Mmara
a ɛwɔ yɛn amantam mu ɛne ɔman no mu no, ne nyinaa afiri hɔ.
Awerɛhosɛm!
221 Mewerɛ hyɛ Kristo Obotan tim nomu, ɛso namegyina, baabi
foforɔ a aka nyinaa yɛ anwea a ɛremem. Ɛnkaa biribi foforɔ.
Ɛyɛ nokorɛ.

222 Me hwɛɛ akyire hɔ, na awuraa fɛɛfɛ bi wɔ hɔ, ebia ɔnnii
mfeɛ aduonu, dunkron, dunnwɔtwe, wadi mfirinhyia dunkron.
Ɛna deɛ na wɔreyɛ, saa mmarimaa no a wɔwɔ pono no ho wɔ
akyire hɔ no, na ɛyɛ adebɔne. Me tenaa hɔ. Na deɛ ɛyɛɛ me
nwanwa nie, mete hɔ pɛɛ na awuraa bi baaeɛ, ɔkaa sɛ, “Wobɛtena
akonwa so?”

Me kaa sɛ, “Medaw’ase. Namepɛ anɔpa aduane.”
223 Na obi te akonwa so, awuraa panin bi, wanyini sɛ memaame,
aduonum-nnum, wadi mfirinhyia aduonum-nnwɔtwe. Na ɔbaa
no hyɛ saa ntaadeɛ bɔne nketewa no awɔhyɛ no bi.
224 Wɔgye to mu sɛ ɛyɛ nnwunu. Abɔdeɛ mu nyansapɛ ka saa,
“Wabɔ dam.” Nokorɛni, ɛnyɛ saa. Wopɛ sɛ wo bɔ wo ho adagya.
Ɛyɛ aniwuo, animguaseɛ. Awuraa renhyɛ yeinom. Ɔbaa bɛyɛ,
nanso awuraa renyɛ.
225 Na afei, enti afei wɔn…ɔbaa no na ɔwɔ hɔ no, ɔte hɔ. Na
ɔbaa no honam yɛ bɔkɔɔ. Ɔwɔ saa adubire a ɛsɛ-orchid, sɛdeɛ mo
frɛ no, ɛwɔ n’ano. Ɛnawayi ne tiri ho te sɛ ɔbarima, ɛna ne nyinaa
ayɛ basaa; deɛ Twerɛ Kronkron no kaaeɛ, a na ɛyɛ animguaseɛ.
Ɛna ɔbaa bi, sɛ ɔbarima…
226 Twerɛ Kronkron no gye to mu, sɛ ɔbaa twitwa ne tiri nwi
a, ɔbarima wɔ ho kwan sɛ ɔgyae no awadeɛ, ɛfiri sɛ ɔbaa no
anni nokorɛ amma no. Ɛsɛ sɛ yɛkɔ na yɛkɔka Twerɛ Kronkron
no wɔ ha saa nna yi mu bi. Ɔkaa sɛ, “Sɛ ɔbaa no twitwa ne nwi
a, ɔbaa no nni ne kunu ni.” Sɛ ɔbaa no nni nidie a, ɛsɛ sɛ wɔgyae
no. Worentumi nware ɔfoforɔ, mmom wo tumi gyae no. Hwew!
Abarimaa, ɛno, ɛno mu reyɛ den, me tumi nya atenka. Nanso ɛno
ne Nokorɛ no.
227 Oh, na ɛyɛ saa, na yɛwɔ no wɔ Honhom Kronkron tebea mu,
nanso yɛgyaegyaee nnoɔma mu. Onuabarima panin bi na na ɔka
sɛ, “Yɛgyaegyaee nnoɔma mu, yɛgyaegyaee nnoɔma mu, yɛtotoo
bɔne ase. Yɛgyaegyaee nnoɔma mu, nnwanmmaa no puee, nanso
ɛyɛɛ dɛn na mmirekyie no baa mu?” Mogyaegyaee nnoɔma mu.
Ɛno ne ɔhaw no. Mogyaegyaee nnoɔma mu, ewiase ɛne asafo no
dii afra. Ɛte sɛ Moab ɛne deɛ ɛkeka ho, ɛne Balaam, ɛne sɛnea
ɔwareeɛ wɔ wɔn ntam, ɛno yɛ adekorɔ pɛpɛɛpɛ ɛnnɛ. Na asafo no
nyinaa aporɔ, na Pentekoste berɛ no ayɛ Laodekia berɛ no, ayɛ
boturobodwo, na ape afiri Onyankopɔn anom. Na Onyankopɔn
frɛ, Ne nkaeɛ firi kuo no nyinaa mu, ɔfa Ne Fie, saa yɛ nokorɛ
paa, pɛpɛɛpɛ, ɛwɔ owusɔreɛ no mu.
228 Na ɔbaa no na ɔwɔ hɔ no, ɔte hɔ, ano adubire ayɛ n’anim
nyinaa, na ayɛ baabiara te saa. Na ɔbaa no wɔ yei tuntum
ɛwɔ n’ani akyi, na ɔrete mfifire, na ɛregu fam. Na biribi panin
mmɔborɔfoɔ no ebia na ɔwɔ mma-nananom. Na ɔbaa no ne
mmarima mpanimfoɔ mmienu na ɛte hɔ, na wɔn mu baako de
duku dada bi abɔ ne kɔn mu, na ɛyɛ Ayɛwohumumɔ mu, ɔte hɔ.
Na ɔsɔree, na asɛ ɔbarima no renom nsa, ɛna ɔbaa no renom nsa,
nso. Na ɔbaa no rehwɛ ne ho hyia.

229 Me susuu sɛ, “O Nyankopɔn! Nyankopɔn, adɛn nti na Wo
mpepa adeɛ no mfiri asase mfonini a ɛwɔ krataa so? Adɛn nti
na Wo? Me Sharon kumaa no…M’abɔfra kumaa no, me Sara
kumaa ne me Rebeka kumaa na ɛsɛ sɛ wɔtete wɔn wɔ saa
awoɔ ntoatoasoɔ no mu, na wabɛhyia nnoɔma te saa anaa?” Me
susuu sɛ, “Monhwɛ ha wɔ saa paakeso ɛne nnoɔma, ɛne deɛ
ɛkɔsoɔ.” Me susuu sɛ, “O Nyankopɔn! Oh, ɛyɛ m’anigye sɛ Wo
faa Sharon sɛ na ɛyɛ Wo pɛ a. M’akumaa Rebeka ɛne akumaa—
akumaa Sara ɛsɛ sɛ yɛtete wɔn wɔ saa nnoɔma te saa ase anaa?”
Deɛ, na nkurɔfoɔ no frɛ wɔn…to dwom wɔ nwomkuo no mu
ɛne biribiara. Na me susuu sɛ, “Ɛno nyɛ aniwuo?” Me susuu
sɛ, “Onyankopɔn, ɛbɛyɛ dɛn na Wo Tenenee Kronkron bɛtumi
agyina ano? Hwɛ te sɛ saa Wo tenenee abufuo no bɛtu afa hɔ na—
na ahwete beaɛ hɔ.”
230 Na metee Awurade Bɔfoɔ no nka, ɔkaa sɛ, “Bra nkyɛn.” Me
kɔɔ hɔ. Na berɛ a Ɔne me wieeɛ no, menyaa atenka sɛ onipa
sononko. “Ɛdeɛn ho nti na worebu no fɔ?”

Me kaa sɛ, “Hwɛ ɛno, sɛdeɛ ɔteɛ.”Na ɛha ne deɛ Ɔno…
231 Me nyaa anisoadehunu. Me hunuu ewiase te sei,
kurukuruwa, ewiase foforɔ. Nanso ewiase a ɛwɔ ha yi, na
nyankontɔn atwa ho ahyia, na ɛno yɛ Kristo Mogya a ɛbɔ
Onyankopɔn abufuo ho ban. Ɔrentumi nhwɛ saa, Ɔno—Ɔbɛsɛe
no seesei ara, ɛfiri sɛ Ɔkaa sɛ, “Da mo bɛdi bie no, saa da no
mobɛwu.” Enti Ɔbɛyɛ.
232 Afei me dwenee sɛ yei. Mehunuu me ho. Ɛwɔ mu sɛ manyɛ
saa, nanso na me yɛ ɔdebɔneyɛni, sɛdeɛ ɛteɛ biara. Na afei Yesu
Kristo Mogya no yɛ adwuma bɔ yɛn ho ban. Wohu? Na, berɛ a
mɛyɛ bɔne no, me bɔne no pem No na apɛkyɛ Ne tiri a ɛsomboɔ
no, na metumi hunu nisuo ɛne Mogya a ɛrepram no. “Fa kyɛ no,
Agya, ɔnnim deɛ ɔreyɛ.” Na mayɛ biribi foforɔ na apem No. “Fa
kyɛ no, Agya.”
233 Sɛ ɛsiane Ne ho a, anka wasɛe me. Na sɛ anka mengyee
N’adom ntoo mu a, nada a me kra bɛpa ɛno ho no, wabu me
atɛn dada. Mapo. Ɛnkaa hwee sɛ atemmuo. Wabu atɛn, wabu me
atɛn dada. Onyankopɔn kaa sɛ, “Da wo bɛdi bie no, saa da no
wobɛwu.” Wabu wo atɛn yie. Yei ne atemmuo adwa awia yi, wo
nneyɛɛ a wo de rekyerɛ Kristo.
234 Na afei me dwenee sɛ, “Aane, ɛyɛ nokorɛ.” Na me hunuu
dakoro bi me wea kɔɔ Ne nkyɛn. Me hunuu me nwoma dada no
sɛ ɛda hɔ, ɔdebɔneyɛ ni, na biribiara wɔ so. Me hunuu sɛ me bɔne
na ɛyɛeɛ, name kaa sɛ, “Awurade,Wo de bɛkyɛme?”
235 Ɔyii Ne nsa wɔ Ne mfe, ɔmaa Mogya puee, ɔtwerɛɛ wɔ soro,
na ɔkaa sɛ, “Wɔde kyɛ wo.” Ɔto twenee nakyi wɔ awerɛfiri po
mu, sɛ ɔrenkae bio. Ɛkɔ koraa daapem! Ɔkaa sɛ, “Me de kyɛ wo,
nanso worebu ɔbaa no fɔ.”

Ɛno na ɛsesaa m’adwene. Me kaa sɛ, “Awurade, hu me
mmɔbɔ.”

236 Akyire yi a me firii mu no, me nante kɔɔ fam name tenaa ase.
Me kaa sɛ, “Wo ho te sɛn, maame?”

Ɔkaa sɛ, “Oh, allo.”
237 Na me kaa sɛ, “Sɛ wode bɛfiri me a,” me kaa sɛ, “Me ne
Ɔsɔfoɔ. Branham, ɔsɔfoɔ.”

Ɔbaa no kaa sɛ, “Oh, wo kyɛw nie. Wo kyɛw nie, Ɔsɔfoɔ.
Branham.”
238 Me kaa sɛ, “Awuraa.” Me kaa nsɛm no kyerɛɛ no. Me kaa sɛ,
“Na me gyina hɔ, na merebu wo fɔ, na meredwene sɛ, ‘Ade bɔne
bɛn nie!’ Ebia wowɔ mmɔfra.”

Ɔkaa sɛ, “Me wɔ.”
239 Mekaa sɛ, “Ɛdeɛn na ɛbuee kwan kɔɔmfomsoɔmu?” Ɔbaa no
firii aseɛ buee nsɛm so kyerɛɛ me a ɛbɛtete akoma biara. Me kaa
sɛ, “Me—me bisaa Onyankopɔn sɛ adɛn nti na wanyi saa amfiri
asase no so. Ɛha, mo ne saa mmarima a waboro nsa yi na ɛwɔ ha,
ɛna waboro nsa, wo ara.” Na me kaa sɛ, “Da bi…Saa Mogya
no akora Onyankopɔn abufuo so afiri wo so. Worebɛwu saa nna
yi mu baako. Na, afei, woyɛ—wotumi yɛ deɛ wopɛ biara seesei,
wotumi po anaasɛ wo gye.” Me kaa sɛ, “Nanso da bi wo kra bɛkɔ
akyire hɔ, baabi a ahummɔborɔ nni hɔ. Na sɛ wo wu wɔ wo bɔne
mu a, wabuwo atɛn dada, naworekɔ amanehunukrom.”
240 Mo nim biribi? Saa ɔbaa no yɛɛ nwaa firii saa akonwa no
so wɔ adidibea hɔ. Na yɛwɔ mpaebɔ nhyiamu ase te sɛ deɛ wo
ntee bi da wɔ w’abrabɔ mu, na ɔbaa Kristo nkyɛn. Ɛdeɛn ne no?
Mommu wɔn fɔ; monka Asɛmpa no nkyerɛ wɔn. Ahonhommɔne
na afa wɔn; wɔyɛ awufoɔ wɔ tebea yi mu. Wɔnya nhyɛsoɔ firi ha.
Yɛn nhyɛsoɔ firi soro na ɛba. Momma yɛn nhwɛ deɛ yɛbɛtumi de
yɛn akyɛdeɛ ayɛ, sɛ yɛbɛnya afoforɔ amaKristo.
241 Yɛn Soro Agya, yɛda W’ase ma W’ayamyɛ ɛne ahummɔborɔ.
Ɛyɛ me ya, Awurade; ebia, nnipa no, me maa wɔn kyɛree pii wɔ
ha.Nanso sɛ ɛyɛ saa awia nhyiamu a yɛde rewie te sei no, namepɛ
sɛ meka kyerɛ wɔn, “ahonhommɔne,” na me twitwaa bebree wɔ
beaɛ baako, wɔ asɛnka baako mu, nanso ebia wɔbɛtumi afa, wɔ
ha ɛne ɛhɔ, na wate deɛ merekyerɛ no ase. Wo nim m’akomam
nsusuɛ, sɛ mede baaeɛ.
242 Mannipamfiri ha nkɔ awia yi, nammarima ɛnemmaa ɛnhwɛ
anammɔn biara a wɔtuo, na wɔntena anigyeɛ mu ɛne faahodie
mu. Ma wɔnhunu sɛ Onyankopɔn agye wɔn nkwa. Na ma wɔn
nhwɛ No, wɔn werɛ mfiri isms nyinaa ɛne nnoɔma a atwa wɔn
ho ahyia, na wɔntena asomdwoeɛ mu ɛne ani da hɔ mu, ɛne
Onyankopɔn suro mu. Na afei, Onyankopɔn, sɛ Wopɛ sɛ wode
wɔn yɛ biribiara a, Wo bɛtumi akasa akyerɛ wɔn tee na wasoma
wɔn baabiara aWopɛ sɛ wɔn kɔ anaasɛ biribiara aWopɛ sɛ wɔyɛ.
Ma nnipa nya ahobraseɛ nawɔn hu Kristo wɔ wɔn akoma mu. Fa
yɛn bɔne kyɛ yɛn, Awurade,wɔ yɛn sintɔ ho, yɛnmubaako biara.

243 Na yɛnim sɛ—sɛ Satan nenam te sɛ gyata a ɔrebobom,
baabiara, ɔrepɛ obi amene no, ɔhyɛ nyamesom ataadeɛ. O
Nyankopɔn, saa mmɔfra nkumaa yinom, hwɛ wɔn, baabiara.
Wɔn so abue ɛna wɔapa wɔn ho ntoma akyerɛ nnipa. Na me bɔ
Wo mpaeɛ, Onyankopɔn, sɛ wobɛyɛ ahummɔborɔ ama wɔn, na
wagye wɔn a wayera nkwa, asa ayarefoɔ yadeɛ. Na, Onyankopɔn,
yahunu sɛ saa bonsam yadeɛ dada no a ɛreba Wo mma soɔ no, sɛ
Wowɔ mpata da akyire hɔ, a ɛbɛyɛ ɛno ho adwuma. Ɛne bonsam
a wɔbɛma wɔn ayɛ bɔne, Wowɔ mpata da akyire hɔ, a ɛbɛyɛ
ho adwuma. Na me bɔ mpaeɛ sɛ Wobɛyɛ ama yɛn wɔ Yesu Din
mu. Amen.

Me ntumi nhunu sɛ ɛhɔ… 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

